
ДЎСТЛИК
АҚШ элчиси Жорж Крол Президент Ислом 
Каримовга ишонч ёрлиғи топширди
2011 йил 5 июль куни Америка Қўшма 
Штатларининг Ўзбекистон Республикаси-
даги элчиси Жорж Крол Ўзбекистон Пре-
зиденти Ислом Каримовга ишонч ёрлиғини 
топширди. АҚШ-Ўзбекистон алоқаларида 
янги босқичга кўтарилар эканмиз, Элчи 
Крол жаноблари ҳамкорликнинг ўзгача 
руҳ касб этишини кўришга иштиёқманд 
эканини билдирди. 

Элчи Жорж Крол Олий дипломатия хиз-
матининг профессионал аъзоси ва элчи-
маслаҳатчи мартабасига эга, яқин-яқингача 
Жанубий ва Марказий Осиё масалалари 
бюросида Давлат котиби ёрдамчисига 
ўринбосар бўлиб хизмат қилган эди. У 
1982 йили дипломатия хизматига ишга 
ўтди ва 2003-2006 йилларда АҚШнинг 
Беларусдаги элчиси бўлиб хизмат қилди. 
У Варшава, Нью-Дели, Санкт-Петербург, 
Москва, Киев ва Минск шаҳарларидаги 
АҚШ элчихоналарида хизмат қилди ҳамда 
Давлат департаментининг Россия масала-
лари бўйича бошқармаси директори, Янги 
мустақил давлатлар бўйича хос элчининг 
махсус ёрдамчиси сингари вазифаларда 
ишлади. У, шунингдек, Миллий ҳарбий 

коллежда дарс берди ва Давлат департа-
ментининг “Битирув семинари” аъзоси-
дир. 

Элчи Крол бир неча марта Давлат депар-
таментининг “Хизмат кўрсатган ва юксак 
шараф” мукофотларига сазовор бўлган. У 
Гарвард университети ва Оксфорд универ-
ситетини (Англия) битирган.

Элчи Жорж Крол. (АҚШ элчихонаси сурати)

7 август куни америкалик фотограф Фрэнк 
Уорд АҚШ элчихонасида юздан ошиқ 
киши ҳузурида тақдимот ўтказди. Семи-
нарни фотографлар ва фотограф бўлмаса 

ҳам шу касбни орзу қилган кишилар таш-
кил этди. Кўпчилик профессонал фото-
граф билан мулоқот қилиш учун ноёб 
имкониятга эга бўлди. Тадбир кўплаб илк 
келувчиларни жалб этди, аксарият киши-
лар АҚШ элчихонасидаги суҳбатга илк 
марта  келган эди. 

Бугун келган кўпчилик профессионал 
ва ҳаваскор ҳамда рақамли технология-
дан фойдаланишга ўтиб олган фотограф-
лардан фарқли ўлароқ, Ф.Уорд ҳалигача 
плёнкадан фойдаланишини маълум қилди. 
У тақдимоти вақтида битта яхши сурат 
қанчалик кўп меҳнатталаб бўлиши мум-
кинлигини тавсифлаб берди.

Фотограф Фрэнк Уорд АҚШ элчихонасида 
семинар ўтказди

Давоми 2-бетда

Америкалик фотограф Фрэнк Уорд 7 август куни 
АҚШ элчихонасида қизиқувчан одамлар олдида 
чиқиш қилмоқда. (АҚШ элчихонаси сурати)

Мен бу ерга Америка Қўшма Штатлари элчиси сифатида 
келганимдан жуда хурсандман. Мен ўзимни бутун дунёга 
меҳмондўстлиги билан машҳур бўлган мамлакатда ўз уй-
имдагидек ҳис қилмоқдаман. Ўзбекистонда Америка ди-
пломатик ваколатхонасининг раҳбари бўлиб хизмат қилиш 
менинг учун шараф, имтиёз ва қувончдир. 

Ишонаманки, бизнинг мамлакатларимиз ўртасидаги 
алоқалар яна ҳам ривожланиб, ҳамкорлик ва бир-биримизга 
бўлган ишонч янги босқичга кўтарилади. Ўз томонимдан, 
мен икки мамлакат ўртасидаги сиёсий, иқтисодий ва иж-
тимоий алоқаларни кенгайтириш ва чуқурлаштиришда 
бор имкониятимни ишлатмоқчиман. Ўзбекистонга илгари 
ҳам келганман, жумладан, яқинда бу ерга Давлат котиби-
нинг Марказий Осиё масалалари бўйича ёрдамчисининг 
муовини сифатида ташриф буюргандим. Лекин энди бу 
ерга ушбу мамлакатни тинглаш, уни ўрганиш ва ўз мамла-
катимни ўзбек халқига тушунтириб бериш учун келдим. 

Ўзбекистон ва унинг халқи қадимий тарихга эга, аммо бу 
янги ва ёш мамлакатдир. Тарихда бўлгани каби ҳозир ҳам бу 
минтақада Ўзбекистон сиёсий, маданий ва иқтисодий мар-
каз ҳисобланади. Мамлакатингиз ҳамма вақт бу минтақада 
барқарорлик, хавфсизлик ва тараққиёт ўрнатишда кат-
та роль ўйнаган. Ўзбекистоннинг бу конструктив роли-
ни мустаҳкамлаш ва қўллаб-қувватлаш Америка Қўшма 
Штатларининг асосий вазифаларидан биридир. Бу минтақа 

жаҳоннинг ривожланган, барқарор, тинч ўлкаси бўлиши 
мамлакатларимизнинг манфаатига хизмат қилади. Қўшма 
Штатлар, тўла аминманки, мустаҳкам барқарорликка 
эришиш учун, фақат фуқаролари ва қўшниларининг 
ҳуқуқларини ҳурмат қиладиган пухта, демократик, эркин 
ва тараққий этган жамиятлар қуриши шарт.

Ўзбекистон мустақил мамлакат бўлганидан бери ўз 
мустақиллигини мустаҳкамлашда катта ютуқларга эга 
бўлди. Асосий эътибор ижтимоий ва иқтисодий ривожла-
нишга қаратилди ва бу Ўзбекистоннинг узоқ йиллардаги 
барқарорлиги ва тараққиётини таъминлади. Бу минтақада 
хавфсизлик ва тинчлик ўрнатиш жараёнида Америка 
Қўшма Штатлари ўзбек халқига ишончли ва иззатли ше-
рик бўлмоқчи. Бу эса элчи сифатида менинг энг муҳим 
бурчимдир. 

Сўзимнинг якунида мен ўзимни сизлар билан ҳамиша очиқ 
ва дўстона муносабатда бўламан, деб ишонтираман. Бугун 
мен ҳам Америка халқи номидан Ўзбекистон халқини 
мустақилликнинг йигирма йиллиги билан табриклайман. 
Мен ўзбек халқининг ютуқларини олқишлаётган барча 
америкаликларга қўшилган ҳолда ўзбек халқига дўстлик 
руҳига ва ўзаро ҳурматга асосланган тинчлик, тараққиёт 
ва муваффақият тилайман.

Эътиборингиз учун катта раҳмат.

Элчи Кролнинг Президент Каримовга ишонч ёрлиғи топшириш 
маросимида сўзлаган нутқи

У суратга олиш чоғида компози-
циянинг барча жиҳатлари: ёруғлик, 
жойлашув, текстура, фокус ва ифо-
дани эътиборга олиш лозимлигини 
маслаҳат берди. Бундан ташқари, 
ҳар бир сурат томошабинлар-
га маълум бир воқеадан ҳиқоя 
қилиши керак. Ф.Уорд ўз фикрла-
рининг амалий намунаси сифати-
да  фотографияда қўллаш мумкин 
бўлган баъзи махсус эффектларни 
кўрсатиб берди. Баъзи суратларда 
композицияга қўшимча қилиш ва 
субтрактив (олиб ташлаш) ёндашу-
видан қандай фойдаланишни на-
мойиш этди.

Яна бир махсус эффектга эса экспо-
зиция вақтини ўзгартириш орқали 
эришиш мумкин. Масалан, энг 
ажойиб суратлардан бирида Хива-
даги масжид олдида ўтирган бола 
тасвирланади. Аслида бола футбол-
ни томоша қилиб ўтирибди. Ф.Уорд 
экспозиция вақтини чўзишдан 

фойдаланиб, кадрда фақат бола 
билан масжидни тутиб олди, нати-
жада томошабин болалар футбол 
ўйнаётганини деярли сезмайди.

Ф.Уорд айни пайтда Массачусетс 
штатидаги Ҳолиок маҳаллий кол-
лежида фотография профессори 
бўлиб ишлайди. У ҳужжатли кад-
рларни суратга олувчи фотограф 
сифатида узоқ йиллик меҳнат фао-
лияти давомида дунёнинг жуда 
кўп мамлакатларига сафар қилди. 
Унинг собиқ Совет Иттифоқига ке-
лиши 2001 йили Украинага қилган 
сафаридан бошланди. 

Лекин у Тошкент шаҳрига 2009 
йили келган эди; шундан бери 
Ўзбекистонга ҳар йили келиб тур-
ди. АҚШ элчихонаси  фотография-
га бағишланган семинарга одамлар-
нинг қизиқиши жуда катта бўлгани 
ва у муваффақият қозонгани учун 
келгусида яна шундай амалий се-
минарлар ўтказиш ниятида.

Фотограф Фрэнк Уорд АҚШ элчихонасида семинар ўтказди

Боши 1-бетда

Масжид, Хива, Ўзбекистон, 2010 йил. 
(Фрэнк Уорд фото сурати)



Шу йилнинг 7 июнь куни АҚШ элчихонаси ходимлари 
“78-интернат” меҳрибонлик уйи болалари билан учра-
шиш учун Тошкент вилоятидаги Оққўрғон шаҳрига 
сафар қилди. Улар ўзи билан бирга АҚШ Марказий 
қўмондонлиги (USCENTCOM) тақдим этган 20 минг дол-
лардан ошиқроқ қийматга эга  гуманитар буюмларни олиб 
келди. Тадбирни элчихонанинг Ҳарбий ҳамкорлик бўлими 
(ҲҲБ) Ўзбекистоннинг Халқ таълими вазирлиги билан 
ҳамкорликда уюштирди. Тадбирдан олдин Ўзбекистон 
ҳукумати амалдорлари, жумладан, Халқ таълими вазирлиги 
вакили Фарида Мамедова меҳрибонлик уйида у ерга таш-
риф буюрган АҚШ расмий шахслари билан учрашди. АҚШ 
томони Ўзбекистон ҳукумати вакилларига самимий қабул 
учун миннатдорлик билдирди ва келгусида ҳам шундай 
тадбирлар уюштириш истаги бор эканини изҳор қилди. 

Ушбу туҳфа сўнгги икки ҳафта мобайнида ҲҲБ 
Ўзбекистонда уюштирган бир қанча туҳфалар сирасига 
киради. Бу ҲҲБнинг Марказий қўмондонлик билан унинг 
Ўзбекистондаги ҳамкорлари ўртасидаги муносабатларни 
қайта йўлга қўйиш ва мустаҳкамлаш борасидаги саъй-
ҳаракатларининг бир бўлагидир. МҲҲ раҳбари майор 
Р.Крэйг Перрининг сўзларига кўра, ушбу туҳфа “яна бир 
карра АҚШнинг Ўзбекистон билан кенг миқёсли муно-
сабатлардан манфаатдор эканини кўрсатади. Хавфсиз-
лик АҚШ билан Ўзбекистон ҳамкорлик қилаётган кўплаб 
соҳалардан бири, холос. Биз Ўзбекистон билан қалин гума-
нитар муносабатлар ўрнатишдан манфаатдормиз”.

Туҳфа адёллар билан тўла қутилар, болалар пойабзали, 
қишки курткалар, узун ич кийимлар, мебель ва спорт ан-
жомларидан иборат эди. Қутилар очилгандан сўнг элчи-
хона ходимлари болалар ва меҳрибонлик уйи ходимлари 
билан учрашди. Майор Перри ходимлар билан болалар 
ўртасидаги илиқ муносабатлардан таъсирланганини айт-
ди. Унинг айтишича, “78-интернат”даги тарбиячиларнинг 

болалар билан муносабати жуда дўстона ва самимий экан”. 
Болалар билан АҚШ элчихонаси вакиллари қучоқлашиб 
хайрлашди - учрашув илиқ тугади. Майор Перри, “одам-
ларнинг эҳтиёжини қондириш ва уларнинг ҳаётида ижобий 
ўзгариш ясаш ишимнинг ўзим ёқтирадиган қисмидир”, деб 
айтди.

Марказий қўмондонликнинг ушбу туҳфасига Гуманитар 
ёрдам, оммавий фалокатлар оқибатларини тугатиш ва ми-
налардан тозалаш бошқармаси ҳузуридаги Мудофаа хавф-
сизлиги бўйича ҳамкорлик агентлиги бошқарадиган  “Чет 
элларга гуманитар, фалокатлар вақтидаги ва фуқаролик 
ёрдами”   жамғармаси маблағ ажратди. Дастур гуманитар 
буҳронларнинг олдини олиш, демократик ривожланиш ва 
минтақавий хавфсизликни қўллаб-қувватлашга қаратилган 
ҳамда мамлакатларга можароларни тугатишда ёрдам бера-
ди.

АҚШ элчихонаси маҳаллий меҳрибонлик уйига инсонпарварлик 
буюмлари етказиб берди

Майор Перри “78-интернат” болаларига бейсбол қўлқопини беряпти. 
(АҚШ элчихонаси сурати)

АҚШнинг Хотин-қизлар масаласи бўйича махсус элчиси 
Меланне Вервиер 15-17 июль кунлари Ўзбекистонга ташриф 
буюрди. Ташриф чоғида элчи Вервиер давлат мулозимлари, 
ишбилармон аёллар ва фуқаролик жамияти вакиллари 
билан учрашди. У қатор масалаларни, жумладан аёлларнинг 
ҳуқуқлари ҳамда уларни сиёсий ва иқтисодий имкониятлар 
билан таъминлаш билан боғлиқ муаммоларни муҳокама қилди. 

Элчи Вервиер Хотин-қизлар масаласи бўйича махсус элчи 
сифатида Ўзбекистонга илк бор ташриф буюрди. Президент 
Обама томонидан тайинланган элчи Вервиер бутун дунёда 
аёлларнинг сиёсий, иқтисодий ва ижтимоий ривожланишига 
қаратилган ташқи сиёсат ва фаолиятни йўлга қўйиш билан 
шуғулланади. Президент Обаманинг Халқаро хотин-
қизлар масалалари бўйича махсус элчи лавозимини ташкил 
этиш борасидаги қарори бу соҳанинг Президент ва унинг 
маъмурияти учун катта аҳамият касб этишини кўрсатади.

Хотин-қизлар масаласи бўйича махсус элчи Меланне Вервиернинг 
Ўзбекистонга ташрифи

Элчи Вервиер Тошкентдаги АҚШ Элчихонасида ўтказилган давра 
столида ўзбекистонлик етакчи аёллар билан суҳбатлашмоқда. (АҚШ 
элчихонаси сурати)



Мамлакатнинг барча вилоятларидан келган 34 нафар ин-
глиз тили ўқитувчиси 6-7 август кунлари Тошкент шаҳрида 
АҚШ элчихонаси илк марта уюштирган “Комиллик ва 
муваффақиятни ўргатиш” (КМЎ) дастури учрашувига 
йиғилди. АҚШнинг Ўзбекистондаги  элчиси Жорж Крол 
учрашувни очар экан, битирувчиларни Ўзбекистон Респу-
бликаси  мустақиллигининг яқинлашиб келаётган 20 йил-
лик байрами билан табриклади. Элчи ўз маърузасида гарчи 
учрашув малака ошириш тадбири бўлса-да, у иштирокчи-
ларга бошқа ўқитувчилар билан ўзаро алоқа ўрнатиш ва 
фикр алмашиш имконини беришини таъкидлади. Ж.Крол 
“бу сизларга ўқитиш усулларингизни мустаҳкамлаш 
йўлларини топишингизда ва янги орттирган билимингизни 
ўқувчиларингизга ўргатишда асқатади”, дея умид билдир-
ди. 

Икки кунлик учрашув АҚШ элчихонаси ходимлари ва КМЎ 
битирувчилари  ўтказган семинарлардан иборат бўлди. Бун-
дан  ташқари, семинарнинг малака ошириш бўйича асосий 
машғулотларига инглиз тили бўйича мутахассис Вивиан 
Лескес раҳбарлик қилди. АҚШ элчихонаси Лескес хонимни 
ушбу учрашувга махсус таклиф қилди. Лескес хоним интер-
фаол ёндашувдан фойдаланиб, инглиз тили ўқитувчиларига 
шеърият ва насрдан намуналар келтирган ҳолда мавзуга 
асосланган дарслар ўтишга оид турли усулларни намойиш 

қилди. У шеърият билан наср синф машғулотларини ранг-
баранглаштиради, ўқувчиларни инглиз тили бўйича билим-
ларини оширишга ундайди, деб маслаҳат берди. Таълим ма-
салалари бўйича маслаҳатчи Шарифа Жўрабоева АҚШда 
таълим олиш бўйича тақдимот ўтказди. Унда Америка уни-
верситетлари ва коллежларига қандай ариза бериш ва кириб 
ўқиш ҳақида маълумот берилди. У ўқитувчиларга АҚШ 
ҳукумати ҳомийлик қилаётган дастурларда иштирок этиш-
ни маслаҳат берди ҳамда ўқувчиларга мўлжалланган алма-
шув дастурлари ҳақида алоҳида тўхталди. Ш.Жўрабоева 
ўқитувчилар ариза бериши мумкин бўлган “Маски” ва 
“Фулбрайт” сингари бошқа алмашув дастурлари хусусида 
ҳам гапириб берди.

Битирувчилар ишини мувофиқлаштирувчи Сардор Жўрабоев 
“Демократия тарғиботи/битирувчилар кичик грантлари” да-
стурига қандай ариза топширишга бағишланган тақдимот 
ўтказди. Ушбу дастур битирувчиларга ўз вилоятларида ма-
лака ошириш ва таълимга оид турли тадбирлар ўтказиш 
ҳамда чет элларда касб тренинглари ва семинарларида 
қатнашиш учун сафар грантларига ариза бериш имконини 
туғдиради. Кўплаб битирувчилар ҳам тақдимот ўтказиш 
имконига эга бўлди. Ушбу машғулотлар маданий ўйинлар 
ўйлаб топиш, нотиқлик малакасини самарали ошириш, ма-
даниятларни бир-бирига уйғунлаштириш  ва бошқа турли 
мавзуларни қамраб олди. Иштирокчилар учрашув ҳақида ўз 
мулоҳазаларини билдирар экан, тенгдошлари билан ўзаро 
мулоқот асосий масалалардан бири бўлганини таъкидлади. 

Бундан ташқари, 
ў қ и т у в ч и л а р 
янги ғояларни 
ўрганишидан мам-
нун бўлди ҳамда 
бу ҳол уларни ўз 
билим ва шижоа-
тини инглиз ти-
лини ўрганаётган 
ўқувчилари билан 
баҳам кўришга 
илҳомлантиради. 

“Комиллик ва муваффақиятни ўргатиш” дастури битирувчилари 
АҚШ элчихонасида учрашди

Таклиф қилинган лектор Вивиан Лескес КМЎ битирувчилари 
учрашувида. (АҚШ элчихонаси сурати)

КМЎ битирувчиси интерфаол машғулот 
вақтида плакат устида ишлаяпти. (АҚШ 
элчихонаси сурати)

Ариза бериш ҳуқуқига эга бўлган кишилар:
• Олий маълумотга, инглиз тилини чет тили сифатида 

ёки ижтимоий фанлар (жамиятшунослик, фуқаролик 
асослари, тарих ёки жуғрофия), математика ёки 
табиатшуносликни ўқитиш бўйича беш ёки ундан ошиқ 
йил тажрибага эга бўлиши;

• Ўзбекистон фуқароси ёки шу ерда яшаши;
• Инглиз тилида бемалол гаплашиши ва ёзиши;
• Дастурни тамомлагандан сўнг камида беш йил 

ўқитувчилик қилиш мажбуриятини олиши ва
• Тўлдирилган ариза, институт ёрдами ва тавсиянома 

топшириши керак.

“Таълим дастурида чет эллик етакчилар” (ILEP), 
“Комиллик ва муваффақиятни ўргатиш” дастури (TEA), 
“Таълим соҳасидаги ҳамкорлар” ёки Ўқитувчиларни 
алмашиш бўйича Фулбрайт дастури иштирокчилари ариза 
бериш ҳуқуқига эга эмас.

Қўшимча маълумотлар учун http://uzbekistan.usembassy.
gov/tea.html га киринг.

Саволларингиз билан Tashkent-Program@state.gov га мавзу 
деган жойда “TEA”ни (“Комиллик ва муваффақиятни 
ўргатиш” дастури) кўрсатган ҳолда мурожаат қилинг.

“Комиллик ва муваффақиятни ўргатиш” дастурига қандай ариза бериш мумкин?

Давоми 5-бетда

Бухоро давлат ўлкашунослик  музейи “Элчининг мада-
ниятни сақлаб қолиш жамғармаси”дан (ЭМАЖ) маблағ 
олади. Музей 500 та санъат асарини таъмирлаш ва улар-
ни илмий тадқиқот учун тайёрлаш мақсадида 50 минг 600 
доллар олди. Буюмлар шундан сўнг музейда кўргазмага 
қўйилади. 

АҚШнинг Ўзбекистондаги элчиси ўтган 10 йил мобай-
нида 9 та маданиятни сақлаб қолиш дастурини қўллаб-
қувватлади. Бухоро давлат ўлкашунослик музейи жой-
лашувига кўра танланди. 
Қадимги Буюк Ипак 
йўлидаги  муҳим манзил-
лардан бири бўлган Бу-
хорода кўплаб тарихий 
обидалар ва археологик 
қадамжолар мавжуд. 

Сўнгги 50 йил мобай-
нида жадал қазишмалар 
вақтида ўн минглаб 
археологик буюмлар 
топилди. Музей кол-
лекциясида тош асридан ўрта асрлар сўнггигача бўлган 
даврга мансуб сопол, метал буюмлар ва суратлар мавжуд. 
Афсуски, буюмларнинг аксарияти шу вақтгача тегиш-
ли даражада тозаланмаган ва таъмирланмаган. Буюм-
лар Ўзбекистон тарихи ва маданий мероси учун муҳим 
аҳамиятга эга ҳамда музейнинг қимматини оширади. 

2010 йили ЭМАЖ грантига сазовор бўлган марказ  
Ўзбекистоннинг маданий меросида муҳим ўрин тутади. 
Ушбу лойиҳа Марғилон шаҳридаги  Саид Аҳмад мадра-
сасида ҳунармандчиликни ривожлантириш марказида 

амалга оширилмоқда. Айни 
пайтда тугаб қолаёзган 
ушбу лойиҳа читгарликни 
қайта тиклаш ва табиий 
бўёқлар дўконини очиш 
устида иш олиб бормоқда. 
Читгарлик матога нақш 
ўйилган тахта – қолип  ёр-
дамида гул босиш усули-
дир. Гарчи читгарлик бир 
замонлар Ўзбекистонда 

кенг қўлланилган бўлса-
да, анъанавий жараён йўқ 
бўлиб кетаёзди. 

Лойиҳа табиий бўёқ ла-
бораторияси очиш ва 
ҳунармандларга унинг 
қандай ишлашини ўргатиш  
орқали вақт ўтиши билан 
кам ишлатилаётган табиий 
бўёқлардан фойдаланишни 
оммалаштиришни мақсад 

қилиб олган. Табиий бўёқ лабораторияси тарихий читгар-
ликни бор ҳолича сақлаб қолишни қўллаб-қувватлашга 
ёрдам беради ва экологик жиҳатдан безарар ранг бериш 
усулини тўқимачиликда қўллашни рағбатлантиради.
Лойиҳа иштирокчилари шу пайтгача суратлар ва мамлакат 
музейларидан топилган қолиплар коллекциясидан фой-
даланиб, юздан ошиқ қолипни қайта яратди ва таъмир-
лади. Бундан ташқари, иштирокчилар читгарлик бўйича 
маълумотлар китобига материал йиғиш устида тадқиқот 
олиб бормоқда. Китобдан қолиплар, табиий бўёқлар, 

бўяш усуллари  ва тегишли гул босиш усули ҳақида 
маълумот жой олади. У жамоатчилик, тадқиқотчилар ва 
ҳунармандлар фойдаланиши учун инглиз, рус ва ўзбек 
тилларида чоп этилади. Лойиҳа 2011 йилнинг охирида 
ниҳоясига етади.

Лойиҳа иштирокчиси гул босишни 
намойиш қилмоқда. (АҚШ элчи-
хонаси сурати)

Табиий бўёқ лабораторияси тайёр-
гарлиги тугаб қолаёзди. (АҚШ элчи-
хонаси сурати)

Читгарликда қўлланиладиган 
қолип. (АҚШ элчихонаси 
сурати)

Мураккаб қолиплар  ва турли хил ранглардан фойдаланилган ҳолда 
тайёрланган мураккаб мато намунаси. (АҚШ элчихонаси сурати)

“Элчининг маданиятни асраш жамғармаси” муваффақиятли 
фаолият кўрсатмоқда

КМЎ дастури ўқитувчиларга малакасини, ўқитувчилик 
маҳоратини ва Қўшма Штатлар  тўғрисидаги билимини 
оширишнинг ноёб имкониятидир. У олти ҳафталик профес-
сионал малака ошириш курси бўлиб, илмий даража бермай-
диган, эркин ва махсус ўқув дастуридан иборат. Унга курс 
иши, ўқитиш методологияси, дарсни режалаштириш, уйда 
ўқитиш стратегияси бўйича жадал тренинг киради. Бундан 
ташқари, у компьютерлардан Интернетга кириш учун фой-
даланиш, компьютерда матн тайёрлаш ва ундан ўқитиш во-
ситаси сифатида фойдаланиш йўл-йўриқларини ўргатади. 

Иштирокчилар ўқув дастури доирасида уйда ўқитиладиган 
дарслар туркуми режасини ишлаб чиқиш ёки уларни қайта 
кўриб чиқиш, шунингдек, дарсни Вашингтон шаҳридаги 
“Дастур ниҳояси” амалий семинарида намойиш этиш учун 
микродарсга айлантириш билан шуғулланди. Улар ўрта 
мактабда қирқ соатлик амалиёт ҳам ўтади, бу  уларга Аме-
рика ўқитувчилари ва ўқувчилари билан фаол ҳамкорлик 
қилиш имконини беради.

Ушбу дастур ва ариза бериш вақти ҳақида кўпроқ билиб 
олиш учун АҚШ элчихонаси вебсайтига киринг:  
http://uzbekistan.usembassy.gov/exchanges.html.

Боши 4-бетда

13-16 июнь кунлари АҚШ элчихонасининг Ҳарбий 
ҳамкорлик бўлими (ҲҲБ) Тошкент шаҳрида Ўзбекистон 
ҳукуматидаги ҳамкорлари билан бирга “Фавқулодда ва-
зиятларга фуқаро-ҳарбий тайёргарлиги бўйича ахборот 
алмашуви” мавзусида тадбир ўтказди. Ушбу тадбир ўзбек 
ва америкалик эксперт ва амалиётчиларга табиий офатлар 
чоғида одамларнинг ҳаётини асраб қолиш бўйича энг яхши 
тажрибаларни алмашиш имконини берди.  

Фавқулодда вазиятларга тайёр туриш бўйича йиллик 
қўшма йиғинларнинг сўнггиси бўлган ушбу тадбир 
АҚШ билан Ўзбекистон ўртасидаги хавфсизлик бора-
сидаги ҳамкорликни қўллаб-қувватлашга қаратилган 
саъй-ҳаракатларнинг таркибий қисмидир. Тадбирда сўзга 
чиққан АҚШнинг Ўзбекистондаги Муваққат ишлар вакили 
Жон Андирайнер, “фавқулодда вазиятларга тайёр туриш ва 
уларнинг оқибатларини тугатиш АҚШ билан Ўзбекистон 

ҳамкорлик қилиши ва бир-биридан ўрганиши мумкин 
бўлган муҳим соҳадир. АҚШ Ўзбекистон билан ушбу 
соҳада ҳамкорликни кенгайтириш ва чуқурлаштиришни 
истайди”, деди.  

Тўрт кунлик тадбир икки қисмдан иборат бўлди: “Атроф 
муҳитга таъсир кўрсатувчи зарарли омиллар ва тозалаш” 
мавзусида семинар ҳамда “Вазирликлар ва ташкилотларда 
режалаштириш” мавзусида конференция. Семинар чоғида 
АҚШ ва ўзбек экспертлари экологияга зарарли таъсир 
кўрсатувчи, жумладан, кимёвий, биологик ва радиологик 
моддаларнинг атроф муҳитга зарар етказишига шай ту-
риш, уни бартараф қилиш чораларини кўриш масалала-
рини муҳокама қилди. Конференция пайтида эса икки то-
мон ушбу фалокатлар оқибатини бартараф этиш борасида 
давлат идоралари ва вазирликлар орқали ҳамкорлик қилиш 
йўлларини кўриб чиқди. Конференциянинг энг қизғин пал-
ласи Ўзбекистоннинг йиллик миллий табиий офатларга 
тайёр туриш машқлари бўлди, уни АҚШ иштирокчилари 
кузатиб турди. 2005 йилдан бери биринчи марта АҚШнинг 
“Фавқулодда вазиятларга фуқаро-ҳарбий тайёргарлиги” 
иштирокчилари ушбу машқларни кузатиш имконига эга 
бўлди. 

“Фавқулодда вазиятларга фуқаро-ҳарбий тайёргарли-
ги” бўйича АҚШ экспертлари ва АҚШ армиясининг 
муҳандислар корпуси тадбирда иштирок этиш учун Тош-
кент шаҳрига сафар қилди. Улар сафига Ўзбекистоннинг 
Фавқулодда вазиятлар, Мудофаа ва Соғлиқни сақлаш ва-
зирлиги вакиллари қўшилди. Тадбир кўпчиликка олдинги 
“Фавқулодда вазиятларга фуқаро-ҳарбий тайёргарлиги” 
йиғинлари вақтида танишган ҳамкасблари билан қайта 
алоқа ўрнатиш имконини берди. Ушбу давом этаётган 
алоқалар ўзаро ишонч ва тушунишни мустаҳкамлашга хиз-
мат қилади. 

АҚШ билан Ўзбекистон фавқулодда вазиятларга тайёргарликни 
кучайтириш йўлида қўшма тадбир ўтказди

Муваққат ишлар вакили Ж.Андерайнер Тошкент шаҳрида “Фавқулодда 
вазиятларга фуқаро-ҳарбий тайёргарлиги” иштирокчиларига 
сертифактлар топширяпти. (АҚШ элчихонаси сурати)

Элчи Ж.Крол 9 август куни Ўзбекистон Соғлиқни сақлаш 
вазирлигининг Бош суд-тиббиёт экспертизаси бюросига 

лаборатория жиҳозларини тақдим этди. Ҳадя этилган 
ашёлар қаторида аниқловчи шиша идишлар, муҳим синов 
кимёвий моддалари ва юксак технологияли лаборатория 
жиҳозлари бор эди. Бу ҳол Қўшма Штатларнинг 
Ўзбекистон билан экспертиза фани ролини ошириш 
борасидаги ҳамкорлиги давом этаётганини намойиш этади. 
Элчини Бош суд-тиббиёт экспертизаси бюроси раҳбари 
доктор Ғиёсов кутиб олди; элчи ҳадя қилинган жиҳозлар 
ва кимёвий моддаларга оид ҳужжатга қўл қўйишдан олдин 
у ўрнатилган жойни бориб кўрди. Элчи Ж.Крол замонавий 
жиҳознинг ҳадя этилиши фойдали бўлади, деб истак 
билдирди ва суд экспертизаси мутахассислари “жамиятда 
муҳим ишни амалга оширяпти”, дея таъкидлади. У қўшимча 
равишда “Ўзбекистон суд экспертизаси мутахассислари 
қонунчилик тизимига яхшироқ интеграция бўлиши билан 
мамлакатига янада кўпроқ фойда келтиради”, дея қайд 
этди. Материалларни АҚШ Адлия вазирлигининг “Халқаро 

АҚШ элчихонаси Соғлиқни сақлаш вазирлигига суд-тиббиёт 
экспертизаси жиҳозларини ҳадя қилди

Доктор Ғиёсов расмий ҳужжат имзоланишидан олдин элчи Ж.Кролга 
Бош суд-тиббиёт экспертизаси бюроси жиҳозларини кўрсатмоқда. 
(АҚШ элчихонаси сурати)

Давоми 7-бетда



 20-сон Октябрь 2011 й.ДЎСТЛИК

7

Президент Барак Обама Қўшма Штатлардаги энг йирик ис-
пан тилли жамоат ҳуқуқларини ҳимоя қилувчи вакилларга 
Америка барча интилган кишиларга имконият  берадиган 
жой бўлиб қолмоқда, деб айтди. “Биз бир-бирига масъул 
халқмиз. Биз фидойилик барчамизга хослигига ишонадиган 
халқмиз, чунки бир миллат сифатида ривожланишимиз ёки 
орқага кетишимиз  мумкинлигини биламиз”, деди Б.Обама 
“Ла Раса” миллий кенгашининг йиллик мажлисида 25 июль 
куни сўзлаган нутқида. Президентликка номзод сифатида 
йиллик конференцияга мурожаат қилган Б.Обама, мен ваъ-
да берган эдим, ўша ваъдани бажариш учун маъмуриятим 
испан тилли жамоат билан яқиндан ҳамкорлик қилди, деб 
айтди. У, мен ўшанда берган ва ҳозир ҳам шундай деб била-
диган асосий ваъда Америка имкониятдан фойдаланишни 
истаган барча кишилар учун очиқ жой бўлиб қолаётганидир, 
деди.

Президент ўз маъмурияти ўрта синф, камсонли миллатлар-
га мансуб ва кам даромадли оилаларнинг солиғини камай-
тирганини, кредит картаси ва молиявий ислоҳотни амалга 
оширгани ҳамда  судхўрлар хизматидан фойдаланадиган ёки 
Қўшма Штатлардан ташқаридаги оилаларига пул юборади-
ган кишиларни эксплуатациядан ҳимоя қилганини маълум 
қилди.  У ўз маъмурияти 4 миллион нафар бола, жумладан, 
қонуний йўл билан мамлакатга кўчиб келган иммигрант-

ларнинг фарзандларига тиббий хизмат кўрсатганини ҳамда 
етарли соғлиқ суғуртаси бўлмаган кишилар манфаатини 
кўзлаб соғлиқни сақлаш соҳасини ислоҳ қилаётганини 
қўшимча қилди.

Президент конференция иштирокчиларига инглиз тилини 
ўрганаётган ўқувчилар Қўшма Штатларнинг ҳамма жойида 
ўқитувчилар учун устувор вазифа бўлишига эришиш йўлида 
болалар ўқишни ташлаб кетаётган ҳолатлар юқори бўлган 
мактаблардан ҳисобот талаб қилишни йўлга қўйганини 
билдирди. Б.Обама ўз маъмурияти математика ва табиий 
фанларни ўқитишга алоҳида аҳамият бериш устида иш 
олиб борганини ва маҳаллий коллежларга компанияларга 
керак бўлган иш кучи етказиб бериши, яъни   ишчиларнинг 
малакасини ошириши учун сармоя солганини айтди. Шу 
билан бирга у Оқ Уй маъмурияти 100 мингдан ошиқ испан 
тилли талабалар учун янги коллеж грантларини ютиб ол-
ганини ва бу сифатли таълим олишга ҳаракат қилаётганлар 
учун ажойиб имкониятлар беришини қайд этди.

Б.Обаманинг билдиришича, ҳар йили 25 мингга яқин киши 
Вашингтон шаҳрида бўлиб ўтадиган йиллик конференция-
да иштирок этади. Мен, “қадриятларимиз ва меросимизга, 
иқтисодиёт ва хавфсизлик борасидаги эҳтиёжларимизга 
мос келадиган” иммиграция тизимини яратишга интиляп-
ман, деди у. Президентнинг фикрича, иммиграция сиёсати-
ни ислоҳ қилиш иқтисодий заруратдир. Яқин ўтган йиллар-
да ҳар олти кичик бизнес эгасининг бир нафари иммигрант 
бўлди, “Гугл” билан “Интел”га иммигрантлар асос солди, 
деди Б.Обама. “Америка ҳар доим иммигрантлар билан 
кучли бўлиб келди”, деб айтди президент.

Жорий йилда Б.Обама Оқ Уйда 25 та штат, Пуэрто-Рико ва 
Вашингтон шаҳридан 160 нафар жамоат раҳбари ва сай-
лаб қўйилган маҳаллий амалдорни 100 дан ошиқ Оқ Уй 
ва ҳукуматнинг юқори лавозимли амалдори билан бирга 
қабул қилиб, иммиграция сиёсатини ислоҳ қилиш, жумла-
дан, испан тилли жамоатга ёрдам бериш борасидаги саъй-
ҳаракатларни муҳокама қилди, дейилади Оқ Уй 25 июль 
куни тарқатган бошқа бир баёнотда. Ҳукуматнинг бошқа 
аъзолари ҳам - Қишлоқ хўжалик вазири Том Вилсакк ва 
Ички ишлар вазири Кен Салазар –“Ла Раса” йиллик конфе-
ренциясида нутқ сўзлади. 

Барак Обама: Америка имконияти ундан фойдаланишга 
интилаётган барча кишилар учун очиқ

Президент Б.Обама Қўшма Штатлардаги энг йирик испан тилли 
жамоа ҳуқуқларини ҳимоя қилувчи “Ла Раса” миллий кенгашининг 
йиллик конференциясида нутқ сўзламоқда. (© АП суратлари)

жиноятларни тергов қилиш ишига тренинглар билан ёрдам 
бериш” дастури тақдим этди. Давлат департаментининг 
Халқаро наркотиклар ва қонунни қўллаш бюроси 1996 йили 
Ўзбекистон ҳукумати билан суд экспертизаси соҳасини 
кенгайтириш бўйича АҚШ ёрдам бериши тўғрисида 
битим имзолаган эди. АҚШ элчихонаси ўтган йиллар 
мобайнида Ўзбекистоннинг суд-тиббиёт экспертизаси 
соҳасини ривожлантиришни қўллаб-қувватлаш бўйича 
ўқув семинарлари ўтказди. Элчихона, шунингдек, ўзбек 
экспертларининг суд тиббиётига оид халқаро тадбирларда 
иштирок этишини таъминлади ва лаборатория жиҳозларини 

ҳадя қилди. АҚШ элчихонаси Бош суд-тиббиёт экспертизаси  
бюроси билан эскириб қолган жиҳозларни алмаштириш ва 
суд-тиббиёт экспертизаси мутахассислари тренингларини 
қўллаб-қувватлаш йўли билан бюронинг суд-тиббиёт 
экспертизаси маълумотларини  йиғиш ва таҳлил этиш 
салоҳиятини оширишга ҳаракат қилмоқда. Ўзбекистон “Суд 
экспертизасини ривожлантириш” лойиҳасини жадал амалга 
оширмоқда, лойиҳа эса Халқаро стандартлар ташкилотининг 
халқаро майдонда барча тан олган сертификатини олишга 
ҳаракат қилмоқда. АҚШ элчихонаси Соғлиқни сақлаш 
вазирлиги ва Бош суд экспертизаси бюроси билан мулоқотни 
давом эттириш ниятида.

Боши 6-бетда

АҚШнинг илм-фан ма-
салалари бўйича махсус 
вакили ва Леҳай уни-
верситети президенти, 
доктор Элис Гаст 23-
26 июнь кунлари пре-
зидент Б.Обаманинг 
илм-фан ва таълим 
соҳасидаги алоқаларни 
мустаҳкамлаш бораси-
даги ташаббуси доира-
сида Ўзбекистонга сафар 
қилди. Доктор Гастнинг 
Ўзбекистонга қилган 
илк сафари АҚШ билан 
Ўзбекистон ўртасидаги 
илмий алоқаларни 

мустаҳкамлаш борасидаги саъй-ҳаракатларнинг сўнггиси 
бўлди. Доктор Гаст Тошкент шаҳрида Ўзбекистон Фанлар 
академиясини (ЎзФА) зиёрат қилиб, у ерда Ўзбекистон 
Республикаси Вазирлар маҳкамаси қошидаги фан ва 
технологияларни ривожлантиришни мувофиқлаштириш 
қўмитаси раиси ва Ўзбекистон фанлар академияси пре-
зиденти академик Шавкат Солиҳов ҳамда Ўзбекистон 
Республикаси Вазирлар маҳкамаси қошидаги фан ва 
технологияларни ривожлантиришни мувофиқлаштириш 
қўмитасининг халқаро фан ва техника алоқаларини 
ривожлантириш бўлими бошлиғи доктор Рустам Саи-
дов билан учрашди. Томонлар учрашув чоғида икки 
томонлама илмий ҳамкорликни қўшма семинарлар ва 

бошқа лойиҳалар ёрдамида ривожлантиришнинг амалий 
жиҳатларини муҳокама қилди. Доктор Гаст АҚШ билан 
Ўзбекистоннинг кўп соҳалардаги илмий манфаатла-
ри бир-бирига мос экани ва ўша соҳаларда  ҳамкорлик 
қилиш иккала томонга ҳам фойдали бўлишини таъкид-
лади. 

Доктор Гаст АҚШнинг Тошкент шаҳридаги элчихонаси-
да 100 нафардан ошиқ маҳаллий талаба билан учрашди 
ва уларни илм-фан соҳасида тадқиқотлар ўтказиш ва юк-
сакларга интилишга ундади. У, шунингдек, АҚШ билан 
Ўзбекистоннинг илм-фан соҳасида ҳамкорлик имкони-
ятлари, айниқса,  сиёсий муҳит чигалликларига камроқ 
дахлдор бўлган соҳаларда катта эканига алоҳида эътибор 
қаратди. У Самарқанд шаҳрида Ўзбекистоннинг илмий 
тадқиқот соҳасида кучли анъанаси бўлганини ўз кўзи 
билан кўрди, Регистоннинг бой тарихидан ҳайратланди, 
Шоҳизинда зинапояларидан юқори кўтарилди, Улуғбек 
эришган ютуқлар ва унинг расадхонасини томоша 
қилди. 

Доктор Гаст Ўзбекистонга Давлат кобити Ҳ.Клинтон 
2010 йилнинг декабрь ойида “АҚШ билан Ўзбекистон 
ўртасида “Илм-фан ва технология соҳасидаги ҳамкорлик 
тўғрисидаги битим имзолангандан сўнг орадан олти ой 
ўтиб сафар қилди. Унинг сафари Давлат котиби ёрдамчи-
си, Океанлар, халқаро атроф муҳит ва илм-фан масала-
лари бўйича бюро раҳбари, доктор Керри-Энн Жонснинг 
шу йилнинг февраль ойида Тошкентга муваффақиятли 
сафари натижаларига асосланди. 

АҚШнинг махсус вакили, доктор Гаст илм-фан ва таълим 
алоқаларини муҳокама қилди

АҚШнинг илм-фан масалалари бўйича 
махсус вакили, доктор Гаст Самарқанд 
шаҳридаги Улуғбек расадхонаси 
олдида. (АҚШ элчихонаси сурати)

ЮСАИДнинг “Жамоалар-
аро мулоқот” дастури ва 
“Аглинкс” лойиҳаси 2010 йил 
ёз мавсумида Калифорния 
штатида мевали дарахтларга 
ишлов бериш соҳасидаги за-
монавий қишлоқ хўжалиги 
технологиялари  бўйича уч 
ҳафталик ўқув дастури доира-
сида ҳамкорлик қилди. Ўзбек 
“жамоаси” Фарғона водийси-
дан келган фермерлар, қишлоқ 
хўжалиги бўйича давлат 
мутахассислари, озиқ-овқат 
хавфсизлиги мутахассислари, 
қишлоқ хўжалиги тадқиқоти 
институтлари раҳбарлари, 
тадқиқотчилар, қишлоқ 
хўжалик маҳсулотларига иш-

лов бериш билан шуғулланадиган хусусий сектор вакил-
ларидан таркиб топган 10 кишидан иборат бўлди. Тренинг 
иштирокчилари АҚШдаги энг йирик мева ва ёнғоқ етиш-
тирадиган сара мевани сақлаш соҳаси мутахассислари ва 
хусусий сектор экспертларининг фикр-мулоҳазалари ва 

тажрибасидан баҳраманд бўлди. Ўқув дастурига Калифор-
ния штатининг Дэвис ва Фресно шаҳарлари атрофидаги 
далаларни бориб кўриш ҳам кирган эди, бу машғулотлар 
вақтида ўрганилган мавзуларга бевосита боғлиқ бўлди. Тре-
нинг мевали дарахт парвариши, мева етиштириш, ҳосилни 
йиғиб олгандан сўнгги парвариш, мевани қуритиш, ирри-
гация тизими ва зараркунандаларга қарши курашнинг энг 
яхши усулларини қамраб олди. 

Тренингда иштирок этган 10 кишидан 8 нафари далага 
чиқиш ва боғдаги ўқув жараёнини Ўзбекистонга қайтиб 
келгандан сўнг бошқаларга кўрсатиш учун рақамли ви-
деокамерага ёзиб олди. Агроном Фазлиддин Султонов 
қўшнилари ва дўстлари билан баҳам кўриш учун барча 
олган фотосуратлари ва видеотасвирларини ДВДга сақлаб 
қўйди. “Аглинкс” ушбу видеоматериаллардан мева етиш-
тиришга оид тренинг чоғида фойдаланди.  Маърифат На-
зарова Калифорния штатининг Юба шаҳридаги “Стефенс” 
фермер хўжалигини бориб кўрганидан сўнг товарларига ўз 
ёрлиғини ёпиштиришга қарор қилди ҳамда Наманган вило-
ятида 35 нафар фермерга кичик миқдорда мева етиштири-
ши бўйича тренинг ўтказди.  Мевани қайта ишловчилардан 
бири Олмахон Эгамбердиева ўз шахсий ёрлиғини яратди ва 
етиштирган маҳсулотларини маҳаллий дўконда сотмоқда.

Ўзбек фермерлари АҚШнинг илғор тажрибаларини тасвирга 
туширмоқда 

Ўзбек фермерлари Калифорния 
штатининг Уинтерз шаҳридаги 
“Лестер” фермер хўжалигида 
мева қуритиш, қайта иш-
лаш ва қадоқлаш усулларини 
ўрганмоқда. (ЮСАИДнинг 
фото туҳфаси)

Натурал деҳқончилик, сават тўқиш, шароб, тўқимачилик 
матолари, пластик идишлар ва мой дарахти ёғи – булар-
нинг барчаси 2011 йили Вашингтон шаҳрида бўлиб ўтган 
Смитсон институтининг “Анъанавий ҳаёт” фестивалида 
намойиш этилди. Ҳар бир иштирокчи “Тинчлик корпуси” 
талабгорлари ёрдами билан муҳим маданият анъаналари-
ни иқтисодий имкониятга айлантирди. 2011 йил 30 июль 
куни Смитсон институтида очилган ҳамда Қўшма Штатлар 
ва бутун дунё фольклор маданияти намуналари намойиш 
этилган 45-“Анъанавий ҳаёт” фестивалидан жой олган учта 
дастурнинг бири “Тинчлик корпуси”га бағишланди. Икки 
ҳафта мобайнида мамлакатга қайтиб келган “Тинчлик кор-
пуси” талабгорлари ўзлари фаолият кўрсатган мамлакатлар-
дан келган ҳамкасблари билан бирга лойиҳалар, бошидан 
кечирган воқеалари хусусида фестивалга меҳмон бўлган 
миллиондан ошиқ кишига сўзлаб берди, иқтидорини на-
мойиш қилди.

Вашингтон шаҳрида ёз мавсуми анъанасига айланиб қолган 
фестивал дунёнинг кўплаб мамлакатларидан  280 дан ошиқ 
кишини Эспланадага жалб қилди, кечқурунлари  мусиқа, 
қўшиқ, рақс, воқеалар ҳикояси, ҳунармандлик, таом тай-
ёрлаш ва фикр алмашувлардан иборат бўлди. Фестиваль 
“Тинчлик корпуси” талабгорларининг ранг-баранглигини, 
улар тажрибаси ва меҳмон бўлган жамоаларда ўзлари 
ҳамкорлик қилган кишиларни меҳмонларга таништирди. 

“Тинчлик корпуси” дастури куратори Жим Дойч, “Фести-
валнинг энг жозибадор қисмларидан бири унинг 1961 йил-
дан бери дунёнинг турли мамлакатларида турли соҳаларда 
хизмат қилган ва қилаётган 200 мингдан ошиқ “Тинчлик 
корпуси” талабгорига бағишланганидир”, деди. Улар тур-
ли таълим кўргазмалари вақтида чет элда икки йил яшаб 
хизмат қилгани ҳақида бошидан кечирганлари, у ёки бу 
ишни амалга ошириш усуллари, олинган сабоқлар хусу-
сида сўзлаб берди. Ж.Дойчнинг айтишича, “Тинчлик кор-
пуси” талабгорлари “одамларга беғараз ёрдам бериш ва 
ишни астойдил қилишга мойилдир ва уларнинг ижрочилик 
иштиёқи кучли”. Фестиваль чоғида  мамлакатга қайтиб 
келган талабгор Раҳама Райт 2002 йилдан 2004 йилгача 
Малида қилган хизмати хусусида сўзлаб берди. Хизмати 

чоғида у қишлоқ аёллари оиласини таъминлаш учун қаттиқ 
меҳнат қилаётганини ўз кўзи билан кўрди ва улар ораси-
да пул ишлаб топиш иштиёқи кучли эканига амин бўлди. 
Кўрганларидан қаттиқ таъсирланган Райт қишлоқда аёллар 
пул ишлаб топиши учун ши дарахти ёнғоғидан мой ишлаб 
чиқарувчи илк ширкат тузишга ёрдам берди. “Мен аёллар-
га глобал бозорда тадбиркор бўлишига ёрдам бериш би-
лан маҳаллий ресурсларни кўпайтиришга кўмаклашишим 
мумкинлигини тушуниб етдим”, деди у. 

“Тинчлик корпуси”да хизмат қилиш Райтнинг жаҳон бо-
зоридаги таъминот занжирига қизиқишини оширди. У 
Қўшма Штатларга маҳсулотлар қаерда етиштирилиши 
ҳамда қандай  қилиб савдо-сотиқ ва бизнес қўлига туши-
шини тушуниб қайтиб келди. Р.Райт 2005 йили айни пайтда 
Ғарбий Африка мамлакатларига ширкатлар ташкил этишда 
ёрдам бераётган, сифатни кафолатлаш ва кичик тадбиркор-
ликни ривожлантириш бўйича тренинглар ўтказаётган, ши 
дарахти мойини бозорга олиб чиқаётган “Йелин Интер-
нешнл” жамғармасини тузди. “Халқ анъаналари” фестива-
ли Ғарбий Африка аёллари билан бирга меҳмонлар ҳам ши 
дарахти мойини ишлаб чиқариш жараёнида фаол иштирок 
этган кўргазма ташкил қилди. 

ТАЪЛИМНИ РИВОЖЛАНТИРИШ ЙЎЛИДА ЧИҚИНДИ 
ЙИҒИШ 

Қўшни павильонда меҳмонлар мамлакатга қайтиб келган 
“Тинчлик корпуси” аъзоси Лора Кутнер Гватамеланинг 
Гранадос шаҳрида 2007 йилдан 2010 йилгача бўлган хиз-
мати давомида ниҳоясига етказган лойиҳасини қайта ти-
клаб, пластик идишлардан ясаган деворини томоша қилди. 
Л.Кутнер ўзи меҳмон бўлган жамоат ва қўшни қишлоқларни 
кўчаларда фойдаланиб ташлаб юборилган 4 мингдан ошиқ 
пластик идиш йиғиш учун айланиб чиқди. Идишларнинг 
ичига у-бу нарса тиқилиб, бирлаштириб боғланиб, цемент 
қўшилди ҳамда у ёшлар тарбияси бўйича мураббий бўлиб 
ишлаган идишлардан мактаб ҳовлисида синф хоналари 

“Анъанавий ҳаёт” фестивали “Тинчлик корпуси”нинг глобал 
таъсирини эътироф этмоқда

Кениянинг Самбуру қабиласи аёллари 30 июнь куни Смитсон инсти-
тутининг “Анъанавий ҳаёт” фестивалида тўқилган юксак сифатли са-
ват ва маҳаллий матолардан тикилган кийимларни намойиш қилмоқда. 
(“Тинчлик корпуси”нинг фото туҳфаси)

“Тинчлик корпуси”талабгорлари  ва уларнинг гватемалалик ҳамкорлари  
“Анъанавий ҳаёт” фестивалида фестиваль иштирокчилари ёрдамида 
қайта ишланган пластик идишлар ва чиқиндилардан намунавий девор 
тиклади. (“Тинчлик корпуси”нинг фото туҳфаси) Давоми 10-бетда

Жиззах шаҳридаги талабгорлик
Натаниел Ҳерш

Мен 2002 йилдан 2004 йилгача Жиззах шаҳрида «Тин-
члик корпуси»нинг талабгори бўлиб хизмат қилдим. У 
ерда Жиззах Давлат педагогика институтининг инглиз 
тили факультетида ишладим ва анъанавий ўзбек уйлари-
дан бирида яшадим. Мен «Тинчлик корпуси»да хизмат 
қилганимдан, талабаларим ва ҳамкасбларимга хизматим 
сингганидан фахрланаман. Талабгор сифатида учта нар-
сага эришишим керак эди: талабаларимни инглиз тилида 
бемалол сўзлашадиган ва очиқ фикрлайдиган кишилар 
қилиб етиштириш; инглиз тилида сўзлашув китоби тай-
ёрлаш - уни уч нафар талабгор билан ҳаммуаллифликда 
тайёрладик ҳамда ёзги лагерь уюштириш - уни бўлғуси 
рафиқам билан ташкил қилдик ва бирга бошчилик 
қилдик.    

Ҳали дарслар бошланмагани учун мен бу ерга етиб кел-
ганимда Жиззах Давлат педагогика институти бўм-бўш 
бўлиб кўринган эди. Лекин ўша ерлик ҳамкасбим Нарги-
за учинчи қаватда жойлашган инглиз тили факультетига 
бошлаб борди ва деярли бўш бўлган бинода ўқитувчилар 
ва талабаларни кўриб ҳайрон бўлдим. Мен сафарга кел-
ган шаҳарда, улар мен билан учрашгани келган эмиш, 
деган миш-миш тарқалди. Номаълум муассасада ўзимни 
бегонадай ҳис қилсам керак, деб ўйлаган эдим, лекин 
олдинги талабгор бир йил олдан жўнаб кетганидан бери 
мени кутишаётганини билиб олдим.  Янги талабгор си-
фатида мени ҳамкасблар ҳам, талабалар ҳам бирдай са-
мимий кутиб олди. 

Инглиз тили факультетидаги ҳамкасбларим яхши 
ўқитувчи ва филологлар экан, лекин уларни талабаларни 
сўзлашишга ўргатиш учун рағбатлантиришим керак эди. 
Бу мен учун табиий иш эди, талабаларим интилувчан, 
ўрганишга чанқоқ бўлгани учун сўзлашишни жон дили-
дан истар, гап фақат тўғри мавзуни топишда қолганди.  
Талабаларимни очиқ суҳбатга чорлаётиб, талабгор икки-
ланиб қолишини сездим.  У эксперт, инглиз тили бўйича 

энг бообрў мутахассис, ўзини тутиши ғарбча, лекин 
шу билан бирга содда, маҳаллий нозик тафовутлардан 
бехабар, кўпинча ўша ерлик кишилар уни жуда яхши 
кўради.  Мен Ўзбекистонда яшаб, ҳар куни янги нарса-
ларга гувоҳ бўлдим ва талабаларим кўплаб дарсларнинг 
бошланиш қисмида анча вақтларини саволларимга жа-
воб бериб ўтказди. Албатта, бу ҳолат теран муҳокамалар 
ва дунёқарашларни бир-бирига сўзлаб беришга сабаб 
бўлди.  Бошқа маданият билан юзма-юз бўлиш ва у ҳақда 
фикр юритиш “Тинчлик корпуси”нинг талабгор учун 
ҳам, мезбон учун ҳам бирдай  фойдали жиҳатидир. Та-
лабаларим ва ҳамкасбларим қай тарзда ҳаёт муаммола-
рига дуч келишидан қатъи назар, менда уларга нисбатан 
самимий ҳурмат уйғонди, улар миннатдорлигимни ва 
Ўзбекистонга мослашганимни қадрлайдиган бўлди. Бу 
орамиздаги деворни қулатиб ташлади.  

Институтда ўқитиш билан боғлиқ йирик муаммолардан 
бири сифат ва миқдор мувозанатини ушлаш ҳамда ило-
жи борича кўпроқ талабалар билан яқин бўлиш эди. Шу 
аснода иккита лойиҳа вужудга келди: дарс режалари ки-
тоби ва ёзги лагерь.  

Китоб инглиз талабгорларидан иборат яна уч киши: Гу-
листондан бўлғуси рафиқам Лора, Навоийдан Дара ва 
Нукусдан Криснинг ҳамкорликдаги саъй-ҳаракатлари 
натижаси бўлди. Ўқув дастури бўлмагани учун барча-
миз кўп вақтимизни ўзимизнинг дарс режамизни ту-
зишга сарфлар эдик. Биз энг яхши тажрибамизни ин-
глиз тили бўйича сўзлашув дарслиги “Perspectives”га 
киритдик. АҚШ элчихонасининг “Минтақавий инглиз 
тили бўлими” маблағи эвазига китобни нашр қилдик 
ва  Ўзбекистоннинг ҳар бир вилоятига бориб, маҳаллий 
ўқитувчиларга ундан қандай фойдаланишни ўргатиш 
учун семинарлар ўтказдик. Ҳар бир ўқитувчига биттадан 
китоб берилди. Биз китоб тақдимотини уюштириш учун 
Қирғизистонда бўлиб ўтган минтақавий семинарга ҳам 
бордик. Биз ўша ерда Марказий Осиёнинг бешта мамла-

Ўзбекистонда хизмат қилган собиқ “Тинчлик корпуси” 
талабгорлари ҳикоялари

қуришда фойдаланилди. Фестивалда одамларга “Тинчлик 
корпуси”нинг амалдаги ва қайтиб келган талабгорлари 
билан бирга уларга мезбонлик қилаётган мамлакатлардан 
келган меҳмонлар ҳам таништирилди. “Дастуримизнинг 
асосий эътибори “Тинчлик корпуси” талабгорлари хизмат 
қилаётган аҳолига, бу ерга улар билан бирга  хизмат қилган  
17 та мамлакатдан келган ва кўпчилик ҳолларда улар би-
лан бирга ишлаётган ва анъаналарга содиқ қолаётган ки-
шиларга қаратилади”, деди Ж.Дойч. “Анъанавий ҳаёт” 
фестивалининг мақсади “меҳмонлар турли мамлакатлар 
халқидан, “Тинчлик корпуси” талабгорларидан  кўп нар-
сани ўрганиши мумкин бўлган бундай маданий мулоқотни 
рағбатлантиришдир”, деди Ж.Дойч. “Тинчлик корпуси” 

тақдим этган статистик маълумотларга кўра, айни пайтда 
8666 талабгор 77 та мезбон мамлакат фуқаролари билан 
бирга яшаб ишламоқда ҳамда маҳаллий маданиятни ҳурмат 
қилган ҳолда уларнинг малакасини оширмоқда. 

Ушбу фестиваль бутун тарихи давомида миллатлар, 
минтақалар ва этник жамоатларга бағишланган турли-
туман дастурларни намойиш қилди. 2011 йилда Смитсон 
институтининг Қишлоқ аҳолиси ҳаёти ва маданий мерос 
маркази ташкил этган йиллик халқаро кўргазмада “Тин-
члик корпуси”нинг 50 йиллиги нишонланди, Колумбия 
ритмлари ва блюз мусиқа жанри намойиш этилди.

“Анъанавий ҳаёт” фестивали “Тинчлик корпуси”нинг глобал 
таъсирини эътироф этмоқда (Боши 9-бетда)

Давоми 11-бетда

катидан келган ўқитувчилар билан учрашдик ва китоби-
миз нусхаларини бутун минтақага тарқатдик. 

Ёзги лагерни Лора билан Гулистон университетида таш-
кил этдик, у талабалар учун тилни ҳамкорликда ўрганиш 
муҳитини яратишни, университетда берадиган таълими-
дан кўра кенгроқ миқёсли ўқув дастури билан таъмин-
лашни истар эди. Биз ресурсларимиз ва талабаларимизни 
бир-бирига қўшиш ва иккита: биттаси Жиззах ва Гули-
стондаги олий ўқув юртлари талабалари; иккинчиси 
эса икки вилоятнинг ўрта мактаблари ўқувчилари учун 
омухта лагер ташкил этишга қарор қилдик.  Ҳар бир ла-
герь, тахминан, икки ҳафта давом этди ва унда 100 на-
фарча талаба ва ўқувчи ҳамда 50 нафар ўзбек ва Аме-
рика ўқитувчиси ва ёрдамчи ходим қатнашди. Бу ётиб 
қолинадиган лагерь бўлиб,  аксарият талабаларнинг илк 
марта уйидан узоққа чиқиши эди.  Лагерь Жиззахнинг 
тоғли ерларида жойлашди, Гулистондан келган талаба-
ларнинг аксарияти тоғни илк марта кўриши эди. Лагер-
да  илк ёрдам кўрсатиш, овқатланиш, йога, тоққа чиқиш, 
япон тилидан дастлабки сабоқлар, ҳатто сузиш ва қизлар 
учун алоҳида сузишни ўргатувчи ўқитувчилар бор эди.  У 
ерда, шунингдек,  инглиз тили чуқур ўргатилди. Талаба-
лар инглиз тилидан малакасини оширишда улкан қадам 
ташлабгина қолмасдан, янги тил ўрганиш муҳитида  
ўзларини бошқатдан кашф қилди. Кўпчилиги бошқа 
вилоятлик талабалар ва талабгорлар билан қалин дўст 
бўлди. Кейинчалик бир қанча талабалар ўз лагерини 
ташкил қилиб, уни ўтказишга бош-қош бўлди. 

Орадан етти йил ўтиб, “Тинчлик корпуси” таркибида 
қилган хизматимга назар ташлар эканман, ўзим учраш-
ган кўпгина одамларнинг самимийлиги ва софдилли-
ги ҳалиям эсимдан чиқмайди. Талабгор сифатида мени 
меҳнат қилишга ундаган нарса улар билан бирга ишла-
шим бўлди. Ўзим бошлаган лойиҳаларга ва бажарган 
ишларимга талабаларим, ҳамкасбларим, мезбон оила, 
қўшнилар ёки дўстлар туртки берган эди. “Тинчлик 
корпуси”нинг одатий вазифаларига қўшимча равишда 
яна бир теранроқ туртки борлигига ишонаман, у ҳам 
бўлса, Ўзбекистон ва Қўшма Штатлари аҳолиси учун им-
кониятлар, дўстлик ва ёрқин хотиралардир. 

Чирчиқ шаҳридаги талабгорлигим 
А. Диего Ривера

Мен Ўзбекистонда 2001-2003 йилларда “Тинчлик корпу-
си” талабгори бўлиб хизмат қилдим. Бу ердалик вақтимда 
Чирчиқ, Қаттақўрғон ва Косон деган кичик қишлоқда 
яшадим. Хотирамда у жойлар билан боғлиқ яхши таассу-
ротлар қолди, лекин Чирчиқни Ўзбекистондаги уйим деб 
ҳисоблайман. Учала жойда ҳам ўзбек оилаларида яша-
дим, оилавий тадбирлар ва байрамларни бирга нишонла-
дик, улар менга ўзбек тили ва маданиятини ўрганишимда 
ёрдам берди. Ўзим яшаган оилаларда ош ва сумалак син-
гари анъанавий ўзбек таомларини тайёрлашни, ўзбек йи-
гитларига ўхшаб ўйинга тушишни ўргандим.

“Тинчлик корпуси” мени инглиз тилини ўқитишим 
ва маҳаллий ўқитувчиларга янги ўқитиш усулларини 

ўргатишим учун бошланғич мактабларга ишга қўйди. 
Ҳар бир дарсни бирор маҳаллий ўқитувчи билан бирга 
ўтар эдим. “Тинчлик” корпуси маҳаллий ўқитувчиларга 
талабгорларни бириктириб қўйиш орқали муаммоларни 
маҳаллий нуқтаи назардан  яхшироқ ҳал этиш имконига 
эга, муҳими, ушбу корпус талабгори бошлаган ҳар қандай 
дастур у кетгандан кейин ҳам давом этади. Бундай би-
риктириб қўйишдан мен ҳам катта фойда кўрдим, чунки 
ўзим бирга ишлаган инглиз тили ўқитувчисидан кўп нар-
сани ўргандим. Хусусан, ресурслар етарли бўлмаганига 
қарамай, уларнинг таълим бериш даражаси юқори экани-
дан ҳар доим таъсирланар эдим. 

Ўқув йили давомида ўқувчиларимнинг инглиз тилини би-
лиш қобилияти анча ўсди. Бироқ, энг муҳими, мен уларга 
китобдаги жавобларга таяниб қолмай, ўқитувчиларга са-
вол бериш ва фикрлашда топқирлик қилиш  яхши экани-
ни ўргатдим. Мен дарсларимга АҚШ байрамлари ва  тад-
бирларини ҳам қўшиб ўтдим. Масалан, ўқувчиларимга 
“Оналар байрами” откриткасини инглиз тилида ёзишни, 
токи оналари уларни олганини билиш учун қўл қўйиб 
беришларини вазифа қилиб бердим. Мен ўқувчилар она-
ларига ёзган барча эзгу тилакларни ва чизган гўзал сурат-
ларни ўқишни ва томоша қилишни ёқтирар эдим. 

Менинг чиндан ҳам маҳаллий жамоаларда яшагим ва 
оддий ўзбек фуқароларининг ҳаёти ҳақида кўпроқ би-
либ олгим келар эди. Масалан, маҳаллий кишилардан 
нон қадрли экани ва ҳеч қачон уни исроф қилмасликни 
ўргандим. АҚШга қайтиб келгандан сўнг нонни исроф 
қилмайдиган ёки ташлаб юбормайдиган бўлдим. Шу-
нингдек, АҚШга қайтиб келгандан сўнг Ўзбекистон 
ҳақида кўрган-билганларимни тез-тез америкалик 
ҳамюртларимга гапириб берадиган бўлдим. Кўплаб 
америкаликлар ўзбек халқининг самимийлиги ва 
меҳмондўстлиги ҳақида эшитгандан сўнг Ўзбекистонга 
боришга қизиб қолди. Мен мамлакатга қайтиб америкали-
кларга Ўзбекистон ва унинг ноёб маданиятини ўргатган 
кўплаб “Тинчлик корпуси” талабгорларидан бириман, хо-
лос.  “Тинчлик корпуси”нинг муҳим мақсади ва эришган 
муваффақиятларидан бири ҳам маданиятлар алмашуви 
бўлса ажаб эмас. Ўзбекистон билан АҚШ ўртасидаги ма-
софа узоқ бўлгани учун ҳам мен ва талабгор дўстларим 
ушбу мамлакат ҳақидаги асл маълумотларнинг Америка-
даги улкан манбаси бўлдик. Афсуски, “Тинчлик корпуси” 
талабгорлари энди Ўзбекистонда хизмат қилмаётгани са-
бабли у ҳақдаги билим ва қизиқиш АҚШда кескин ка-
майиб кетди. 

“Тинчлик корпуси”нинг талабгори сифатида 
Ўзбекистонда бошдан кечирганларим ҳаётимни бу-
тунлай ўзгартириб юборди. Ўзбекистондан кетганим-
дан сўнг орадан саккиз йил ўтиб, элчихонада ишлага-
ни қайтиб келдим. Қайта ўзбекча сўзлашаётганимдан 
ва эски дўстларим билан учрашганимдан хурсандман. 
Ўзбекистон ҳамиша ҳаётимнинг катта бир қисми бўлиб 
қолади ва мен бу юртни иккинчи ватаним деб биламан. 
АҚШ билан Ўзбекистон ҳамкорликнинг янги йўлларини 
топиш учун бирга ишлайди ва бир куни келиб “Тинчлик 
корпуси” талабгорлари яна Ўзбекистонда хизмат қилади, 
деб умид қиламан. 

Боши 10-бетда

Орегон штати АҚШнинг шимоли-ғарбида жойлашган 
бўлиб, Тинч океани бўйидаги штатлар гуруҳига киради. 
У табиатан гўзал штат бўлиб, океан соҳиллари, тоғлар, 

деҳқончилик май-
донлари, ўрмонлар ва 
пасттекисликлардан 
иборат.

Штатнинг ўзига хос 
олтита минтақаси 
мавжуд. Соҳилбўйи 
тизмалари  энсиз тоғ 
бўлиб, унга параллел 
жойлашган. Жанубда 
Кламат тизмаси бор. 
Уилламетт водийси 
ўсимликлар бўлиқ 
ўсадиган минтақадир. 
Каскейдс Шимолий 
Калифорниядан Ка-
надагача чўзилиб кет-
ган вулқон чўққилари 
тизмасидан иборат. 
Колумбия ясси тоғи 
Орегон маркази ва 
шимоли-шарқида жой-
лашган. Бассейн ва тоғ 

тизмалари минтақаси Қўшма Штатлар ғарбининг энг йирик 
табиий ўзига хосликларидан биридир. У жанубдан то Оре-
гонгача чўзилиб кетган. 

Орегоннинг баъзи жойларида ёмғир жуда кўп ёққани учун  у 
“Сувда сузиб юрувчи штат” деб аталади. Штатнинг ярмини 
ўрмонлар қоплаб ётади. Дуглас оққарағайи энг қимматбаҳо 
дарахтлардан биридир. Юмшоқ дарахтлар сирасига зангпоя, 
қорақарағай ва кедр киради. Қаттиқ дарахтлар эса ольха, за-
ранг ва эмандан иборат. 

Йирик жониворлардан қора думли буғу, лось, антилопа, 
қора айиқлар, қизил силовсин ва койот – ўтлоқ  бўриси 
бор. Колумбия дунёдаги сулаймонбалиғи энг кўп дарёлар-
дан биридир. Тижорат мақсадида Чинук ва коҳо ёки кумуш 
сулаймонбалиқ кўп тутилади.

АҲОЛИСИ

Штат аҳолиси тез кўпайиб бормоқда. Кўпчилик аҳоли Оре-
гонга унинг кенгайиб бораётган саноатида ишлаш учун 
кўчиб келди. Бошқалар эса бу ерга пенсияга чиққани кела-
ди. Аҳолисининг 70 фоизи шаҳар, шаҳар чеккалари ва ки-
чик шаҳарларда истиқомат қилади. Аҳоли кўп яшайдиган 
марказлар Уилламетт дарёсида бўйида жойлашган. 

Аҳолиси аксариятининг ота-боболари Шимолий Европадан 
кўчиб келган. Орегондаги камсонли аҳоли қаторига испан 
тилли америкаликлар, осиёлик америкаликлар, африкалик 
америкаликлар ва тубжой америкаликлар киради. 

ТАРИХИ

Бундан 12-15 минг йил олдин тубжой америкаликларнинг 
аждодлари Сибирдан бу ерга кўчиб келган. Археологлар 
Орегоннинг жануби-шарқидан ёши 9000 йилдан ошиқроқ 
бўлган шувоқни топишди.  Европаликлар Орегон соҳилига 
илк марта етиб келганида тубжой америкаликлар  ушбу 
минтақада бой ва турли-туман маданиятга эга эди.

Бу ерга илк марта XVI  аср бошларида испанлар  қадам 
босди. Инглиз, испан ва америкалик  тадқиқотчилар XVIII 
аср охирларига келиб ушбу ҳудудга етиб келди, бироқ 1805 
йилда Льюс ва Кларк экспедицияси ҳудудни харитага туши-
раётган пайтда мўйна овчилари ва савдогарлар, кейинчалик 
эса кўплаб миссионерлар ва илк кўчманчилар етиб келди. 
Тахминан, 1840 йилга келиб, “Орегон талвасаси” Миссиси-
пи водийсини “супуриб кетди” ва кўчманчилар ёпиқ арава-
ларда Ғарб томон йўл олди. Жанубий Орегонга илк марта 
кўчиб келган ушбу кишилар билан тубжой америкаликлар 
ўртасида можаро келиб чиқди. 1850 йилларга келиб туб-
жой америкаликларнинг аксариятини кўчманчилар олиб 
келган касалликлар қириб ташлади.  1870 йилларда қабила 
бошлиғи Жозеф  раҳнамолигидаги Нез Персе ҳиндулар 
қабиласи Орегондан ҳайдаб чиқарилди.

Уилламетт водийсига келиб жойлашган кишилар Орегон-
нинг мустақил ҳудуд бўлишига иштиёқманд эди, бироқ 
Жануб қонун чиқарувчилари қул бўлмаган яна бир ҳудуд 
пайдо бўлишига қарши чиқди. Пировардида Орегон 1848 
йили ҳудуд мақомига эга бўлди. Президент Жеймс Бюканен 
1859 йил 14 февраль унинг штат бўлгани ҳақидаги қонунга 
имзо чекди. 

Штат аҳолиси билан саноатининг кескин ўсиб бориши 
атроф муҳитга таҳдид сола бошлади. ХХ асрнинг 60-
йилларида Орегонда илк марта атроф муҳитни муҳофаза 
қилувчи қонунлар қабул қилинди, улар бугун ҳам штатнинг 
табиий гўзаллигини сақлаб қолишга ёрдам бермоқда. 

ИҚТИСОДИЁТИ

Дастлабки вақтларда 
аҳоли, асосан, балиқ 
ва ҳайвонлар овлаш, 
деҳқончилик қилиш, 
ўтин тайёрлаб сотиш 
ва кончилик билан кун 
кўрар эди. 1848 йили Ка-
лифорнияда, кейинча-
лик эса Қояли тоғларда 
олтин топилиши Оре-
гон маҳсулотларига 
бозор пайдо бўлишига 
олиб келди. ХХ асрнинг 
30-йилларида Колумбия 
дарёсида Вонневилл 
тўғони қурилди. 40-
йиллардан бошлаб штат-

Орегон штати – Сув қундузи штати

Демократ Жон Кицҳабер, чапда, 2011 
йил 10 январь, душанба куни Орегон 
штатининг Салем шаҳридаги Палата-
лар уйида  76-Орегон қонун чиқарувчи 
органи иш бошлаши билан штат губер-
натори сифатида қасамёд қилмоқда. (© 
АП суратлари / Дон Райан)

Қизил бута орасидан Орегон штатининг 
Салем шаҳрида баҳор кунидаги занго-
ри осмонга юксалган штат парламенти 
биноси устидаги бу ерга биринчи мар-
та қадам қўйган ва қўлига болта тутган 
киши ҳайкали кўринмоқда. (© АП сурат-
лари / Дон Райан)

нинг юксак технологияли саноати жадал суръатлар билан 
ўса бошлади. Бугунги кунда Орегон бақувват иқтисодиётга 
эга. Қишлоқ хўжалиги, ёғоч материаллар, ёғоч маҳсулотлар 
ва қоғоз ишлаб чиқариш ҳозир ҳам муҳим аҳамиятга эга, 
аммо хизмат ва ишлаб чиқариш саноати одамларни иш би-
лан таъминлашда етакчилик қилмоқда. Сайёҳлик энг йирик 
хизмат кўрсатиш саноатидир, ундан сўнг реклама ва маълу-
мотларни қайта ишлаш туради. 

Турли-туман табиат гўзаллигига асосланган сайёҳлик штат-
нинг барча жойларида мавжуд. Бунга Тинч океанининг бета-
крор гўзал соҳили, Колумбия дарёси дараси, Ҳуд тоғи, Жеф-
ферсон тоғи ва Уч опа-сингил тоғи яққол кўзга ташланиб 
турадиган Каскейдс тизма тоғлари ҳамда штат маркази ва 
шарқий қисмидаги ясси тоғлик ва саҳро киради. Сайёҳлар 
Кратер кўли миллий боғи ва миллий дам олиш зоналарини 
томоша қилгани келади, улар эътиборини ҳайвонлар ови ва 
балиқ тутиш жалб қилади. Улар Орегон сўқмоғи, Льюс би-
лан Кларк қишлаган Клатсоп қалъаси, Астория, Ванкувер 
қалъаси, Уош кўрфази яқинидаги Ванкувер шаҳридаги Ван-
кувер қалъаси сингари тарихий жойларни зиёрат қилгани 
келади. 

ДАМ ОЛИШ ВА ҚИЗИҚАРЛИ ЖОЙЛАР

Орегон табиат ажойиботлари, томошабоп жойлар ва тари-
хий обидаларга бой. Ташқарида жойлашган кўплаб дам 
олиш зоналари ва сайёҳлик иншоотлари барпо этилган. 
Ғарбий ўрмон хўжалиги марказида ёғоч маҳсулотлари 
ишлаб чиқариш саноати кўргазмалари мавжуд. Бонневилл 

тўғонидаги Бонневилл инкубатори энг йирик гулмоҳи ва 
сулаймонбалиқ инкубатори ҳисобланади. Бу ерга келган зи-
ёратчилар сулаймонбалиқнинг увулдуруқ сочиш мавсумида 
ўтиш жойидан юқорига кўтарилаётганини ўз кўзи билан 
кўриши мумкин. 

Орегонда ўтказиладиган йиллик тадбирлар қаторига июнь 
ойида Портлэндда бўлиб ўтадиган Атиргул фестивали, 
февраль-октябрь ойларида Эшлэнддаги Орегон шек-
спирхонлик тадбирлари киради. Бундан ташқари, Салем 
шаҳрида Орегон штати ярмаркаси, Пендлтон йиғини ҳар 
йил куз фаслида ўтказилади. 

Манбалар:
  http://www.oregon.gov
  http://factfinder.census.gov
  http://www.50states.com
  Grolier Student Encyclopedia, V.13
  Encyclopedia Americana, V.21

ҚИСҚА МАълУМОТлАр

Қисқартмаси: OR

Пойтахт шаҳри: Салем

Губернатори: Жон Кицҳабер 

Штат ташкил топган сана: 1859 йил 14 февраль 
(33-штат)

Аҳолиси: 3,825,657 киши; 27-ўринда

Майдони: 251,571 кв.км; 10-ўринда

Штат номининг келиб чиқиши: Орегон дарёси 
номидан, Колумбия дарёсининг дастлабки номи

Йирик шаҳарлари: Портлэнд, Южин, Салем, 
Грешам, Ҳиллзборо, Бивертон, Медфорд, 
Спрингфилд, Бенд, Корваллис 

Иқтисодиёти: Қишлоқ хўжалиги: чорвачилик, 
сабзавот, кўчатлар, мева ва ёнғоқ, сут маҳсулотлари, 
ғалла. Саноати: ёғоч материаллари, сайёҳлик, озиқ-
овқат маҳсулотларини қайта ишлаш, машинасозлик

U.S. Map, courtesy of U.S. Census Bureau.

Ушбу суратда Орегон штатининг Ҳуд тоғи олдидаги саёҳатчилар тас-
вирланган. (© АП суратлари / Республикачи Блюменауэр кабинети, 
Жанни Беннер)

Орегон соҳилидаги Тинч океани манзараси. (© АП суратлари)

1 июль куни кечқурун Тошкентдаги АҚШ Элчихона-
си Америка Қўшма Штатларининг Мустақиллик куни 
муносабати билан қабул маросими ўтказди. АҚШнинг 
Ўзбекистондаги элчиси сифатида жаноб Крол ўзининг 
илк расмий қабул маросимида иштирок этиб, байрам 
тантаналарига мезбонлик қилди. Тадбирда 500 га яқин 
меҳмонлар, шу жумладан Ўзбекистон ҳукумати муло-

зимлари, фуқаролик жамияти вакиллари, ишбилармон 
кишилар ҳамда дипломатик корпус аъзолари қатнашди.

Қабул маросимида нутқ ирод этар экан, элчи Крол 
жаноблари 1776 йилда ўн уч колония эълон қилган 
мустақилликдан буён то ҳанузгача АҚШ интилиб кела-
диган муносиб турмуш кечириш, озодлик ва бахт-саодат 
излаш каби асосий қоидаларни яна бир бор ёдга олди. 
Унга кўра, бу қоидалар “бизнинг асл мақсадларимиз 
бўлиб, ўзимизни ва бутун жаҳонни таққослаш учун ан-
доза вазифасини ўтайди”. 

Элчи Крол жаноблари Ўзбекистон мустақиллигининг 
яқинлашиб келаётган 20 йиллик тўйини ҳам алоҳида 
урғулади. У АҚШ сингари Ўзбекистон ҳам мустақил 
ва суверен давлат сифатида ўз танлаган йўлидан олға 
бораётганини таъкидлади. Шунингдек, элчи АҚШ ва 
Ўзбекистон фуқароларини кучли, фаровон ва демократик 
давлат қуриш йўлидаги тўсиқларни енгишда биргаликда 
меҳнат қилишга чорлади. 

Элчи Крол ўз нутқини Америка мустақиллик деклара-
циясини ёзишга илҳомлантирган эркинлик ва озодлик 
руҳига ҳурмат бажо келтириш билан якунлади. “Амин-
манки, ушбу руҳ ўзбек халқига, қолаверса, дунёдаги бар-
ча халқларга ҳам хосдир”, деди у. 

Ҳар йили 4 июль куни Америка Қўшма Штатлари 
ўзининг 1776 йилда Буюк Британиядан озод бўлганини 
эълон қилиниши билан боғлиқ мустақиллик байрамини 
нишонлайди. Бу хилма-хил миллатлардан ташкил топган 
АҚШ аҳолисини бундан икки асрдан ҳам кўпроқ вақт 
илгари мамлакатнинг буюк асосчиларини руҳлантирган 
қадриятлар атрофида бирлаштирувчи ажойиб байрам-
дир.

АҚШ Элчихонаси Мустақиллик Кунини нишонлади

Элчи Крол тадбирда нутқ сўзлади. (АҚШ элчихонаси сурати)

Ҳурматли меҳмонлар, азиз дўстлар!

Бугун АҚШ Мустақиллигининг икки юз ўттиз беш йиллигини 
нишонлаш мақсадида бу ерга ташриф буюрганингиз учун 
барчангизга чуқур миннатдорлик изҳор этишга ижозат 
бергайсиз. Америка мустақиллиги бир минг етти юз етмиш 
олтинчи йилда эълон қилинган бўлса-да, мамлакатимиз 
Буюк Британиядан тўлиқ озод бўлиш учун яна ўнлаб 
йиллар курашди. Мустақиллик Декларациямиздаги асосий 
тамойилларни амалга оширишга эса бундан ҳам кўпроқ вақт 
сарфланди. Дарҳақиқат, икки юз ўттиз беш йилдан сўнг ҳам 
Америка учун ҳаёт, озодлик ва бахтиёрлик принципларини 
амалга ошириш долзарб мавзулигича қолмоқда. Ушбу кун 
барча америкаликлар даҳшатли фуқаролар уруши, жамиятнинг 
ички муаммоларини бартараф этиш ва ташқи хуружлар 
пайтида йўл-йўриқ кўрсатган мустақиллигимизнинг асосий 
қонун-қоидаларига содиқ эканликларини намойиш этишади. 
Булар бизнинг асл мақсадларимиз бўлиб, ўзимизни ва бутун 
жаҳонни солиштириш учун андоза вазифасини ўтайди.

Жорий йилда биз Ўзбекистон мустақиллигининг йигирма 
йиллигини ҳам нишонлаймиз. АҚШ икки юз ўттиз беш 
йил олдин бошлагани каби Ўзбекистон бир минг тўққиз юз 
тўқсон биринчи йилдан бери мустақил суверен мамлакат 
сифатида ўз танлаган йўлидан олға бормоқда. Америка ўз 
вақтида машаққатли йўлни босиб ўтганидай, Ўзбекистон 
ҳам кучли, фаровон, демократик давлат қуришда шундай 
қийинчиликлар билан юзма-юз келмоқда. Биз америкаликлар 
ва Ўзбекистон аҳолиси барчамиз учун тинч-тотув ҳаёт, 
эркинлик ва бахт-саодатга эришишда биргаликда меҳнат 
қилиши тарафдоримиз. 

Бугунги кунгача америкаликларга илҳом бахш этиб келаётган 
бир минг етти юз етмиш олтинчи йилнинг озодлик ва 
эркинлик руҳига ҳурмат бажо келтиришда бизга қўшиласиз, 
деб ўйлайман. Аминманки, бу руҳ ўзбек халқига, қолаверса, 
дунёдаги барча халқларга ҳам хосдир.

Эътиборингиз учун катта раҳмат.

Элчи Жорж Кролнинг АҚШ Мустақиллик Куни муносабати 
билан ташкил этилган расмий қабул маросимидаги нутқи

АҚШ элчихонаси 
Смитсон институ-
тининг сақловчиси 
Ҳанна Шчепановска-
нинг 1-17 август кун-
лари Ўзбекистонга 
сафарини уюштир-
ди. У ушбу мам-
лакат бўйлаб Тош-
кент, Самарқанд, 
Шаҳрисабз, Бухоро, 
Урганч ва Нукус 
шаҳарлари ҳамда 
Фарғона водийсига 
сафар қилиб, санъат 
асарлари, меъмор-
чилик обидалари ва 
қўлёзмаларни сақлаш 
ва таъмирлаш бўйича 
лекциялар ўқиди. 
Унинг сафари шу 
йилнинг 26 январь 
– 2 февраль кунлари 

Смитсон институти делегациясининг Ўзбекистонга таш-
рифининг бевосита натижаси бўлди.

Январь ойида Смитсон институти делегацияси малака 
ошириш ва музейларни ривожлантириш бўйича ама-
лий семинарлар ўтказган эди. Делегация аъзолари му-
зей коллекцияларини кўздан кечирган ва Шчепановска 
хоним сафари ҳақида таклиф билдирган эди. Делегация 
таркибига Сиёсий таҳлил бошқармаси  директори, док-
тор Кэрол М.Р. Невес, Осиё маданий тарихи дастури 
директори, Смитсон институти Табиий тарих миллий 
музейининг Осиё, Европа ва Ўрта Шарқ этнологияси да-
стури куратори Пол М.Тейлор ҳамда Тадқиқот лойиҳаси 
мувофиқлаштирувчиси Уилям Смит кирган эди.

Шчепановска хонимнинг сафари  Фарғона водийсидаги 
тўқимачилик фабрикаси зиёратидан бошланди; у фа-
брикага бориб, маҳаллий ҳунармандлар билан учрашди. 
Тошкентга қайтиб келгандан сўнгги лекциялардан ибо-

рат сафари Санъат музейида суратлар, ёғоч экспонатлар 
ва иконаларни сақлаш ва консервация қилиш бўйича 
тақдимот ўтказишдан бошланди. 

У Ўзбекистон музейларидаги лекцияларида консервация 
масалаларига эътибор қаратди ҳамда консервация ва таъ-
мирлашдан олдин қандай билимларга эга бўлиш кера-
клиги хусусида батафсил сўз юритди.  Унинг суҳбатлари 
муҳим профилактик тадбирлар ва табиий муҳитнинг 
муҳимлиги сингари умумий мавзуларни қамраб олди. 

Шчепановска хоним музейларда лекция ўқишдан 
ташқари кутубхоналарда ўз тажрибасидан сўзлаб берди. 
У юздан ошиқ кутубхона сақловчилари билан учрашди. 
Унинг музей сақловчиси сифатидаги ихтисоси  қоғоз би-
лан пергаментни консервация қилиш ва сақлашдан ибо-
рат; шунинг учун қўлёзмалар ва нодир китобларни зарар 
етказмай сақлаш учун батафсил йўл-йўриқ берди. 

Нукус шаҳридаги Савицкий номидаги музей зиёрати 
унинг сафари бош воқеаси бўлди. Савицкий номидаги 
музейда 82 минг дона сурат, рангтасвир ва ҳунармандлик 
буюми бор. Музей Совет авангардининг Россиядан 
ташқаридаги энг катта коллекцияси билан машҳур.

Музей директори Мариника Бобоназарова Шчепановска 
хонимга консервация жойи ва кўргазмага қўйилмаган 
экспонатлар сақланаётган омборни кўрсатди. Шчепанов-
ска хонимга омбордаги ажойиб шароит ва асарлар ўраб 
сақланиши жуда маъқул бўлди ҳамда музей ходимларини 
ўз ишига содиқлиги ва меҳнатсеварлиги учун мақтади.

Шчепановска хоним Ўзбекистонда бўлган пайтида кон-
сервация соҳасидаги билимларини ўртоқлашиш ва та-
рихнинг кўплаб ажойиб намуналарини томоша қилиш 
имконига эга бўлди. Консервация кенг миқёсли мавзу 
бўлиб, турли соҳаларда махсус билимга эга бўлишни 
талаб этади. Шчепановска хонимнинг сафари музей ва 
кутубхоналарнинг аниқ эҳтиёжларини аниқлашга ва кел-
гусида билим алмашиш учун пойдевор яратишга ёрдам 
берди.

Смитсон институти сақловчиси Ҳанна Шчепановска ўзбек 
музейлари ва кутубхоналарида тажрибасини баҳам кўрмоқда

Смитсон институтининг вакили Ҳанна 
Шчепановска Самарқандда. (АҚШ 
элчихонаси сурати)

Савицкий номидаги музей директори Мариника Бобоназарова 
Шчепановска хонимга Нукус шаҳридаги музейни кўрсатмоқда. (АҚШ 
элчихонаси сурати)

Шчепановска хоним Бухоро шаҳрида консервация бўйича семинар 
ўтказмоқда. (АҚШ элчихонаси сурати)

Иқлим ўзгаришини 
чеклаш, ҳатто уни 
ортга қайтаришнинг 
энг яхши йўлларидан 
бири қуёшдан келаёт-
ган иссиқликни тутиб 
қоладиган ва ҳарорат 
кўтарилишига сабаб 
бўлаётган ис газлари 
ҳавога чиқишининг ол-
дини олишдир. АҚШ 
Энергетика вазирлиги 
(ЭВ)  25 август куни кел-
гуси уч йил ичида  ушбу 

стратегияга 41 миллион доллар сарфлашини эълон қилди. 

ЭВ 16 та хусусий секторга мансуб компания ва институтга 
“кўмир ёқиладиган электр станцияларидан чиқаётган кар-
бон икки оксидни (CO2) тутиб қолувчи ёнишдан сўнгги 
технологиялар” соҳасидаги ғояларни ҳаётга татбиқ қилиш 
учун грантлар бермоқда. Лойиҳалар ҳавога чиқарилаётган 
газларни тозалаш усулларини қўллашни мақсад қилиб ол-
ган, чунки ҳозирги кунда биз қўллаётган усуллардан арзон 
ва самаралироқдир. Айни пайтдаги ис газини тутиб қолиш 
технологиялари “паразит кучи” деб аталган нарсани яра-
тади: станция ишлаб чиқараётган электр қувватининг анча 
қисми истеъмолчиларга етиб бормайди, чунки у чиқаётган 
газларни тутиб қолиш учун ишлатилади. ЭВ ташкил этаёт-
ган тадқиқот ис газларининг 90 фоизини  йўқ қиладиган 
технологиялар ва электр қуввати нархини 35 фоиздан ортиқ 

бўлмаган даражага кўтаришни назарда тутади. 

“Кўмирдан ҳавони ифлослантирмай фойдаланиш бизнинг 
тоза энергия ишлаб чиқариш, америкаликлар учун янги иш 
ўринлари яратиш ва ис газини ҳавога чиқаришни камайти-
риш йўлидаги мақсадимизга эришиш учун муҳим аҳамиятга 
эга,  - деди АҚШ Энергетика вазири Стивен Чу. - Бу Қўшма 
Штатларнинг дунё миқёсидаги тоза энергия мусобақасидаги 
етакчилик мавқеини сақлаб қолишга ёрдам беради”. 

ЭВ қўллаб-қувватлаган лойиҳалар орасида қуйидагилар 
бор:
• ис газини эритиб, газ пуфакларига айлантирувчи ультрато-

вушли энергия кучидан фойдаланиш; 
• ис газларини тутиб қолиш учун органик эритгичлардан 

фойдаланиш;
• ис газларини тутиб қолиш ва чиқариш учун кескин босим 

ўзгаришларидан фойдаланиш;
• ис газларини тутиб қолиш учун ютувчи воситалардан фой-

даланиш.

Обама маъмурияти келгуси 10 йил ичида ис газларини тутиб 
қолувчи арзон технологияларни жорий қилишга интилмоқда. 
Ўз навбатида АҚШ Атроф муҳит муҳофазаси агентлиги 
(АММА) кўмир ишлатиладиган электр станцияларида ис 
газларини ҳавога чиқаришни тартибга солувчи меъёрларни 
жорий қилиш мақсадида қарор қабул қилиш устида иш олиб 
боряпти. Агентлик март ойида ҳавога симоб, маргимуш, 
хром, никель ва ишқорли газлар чиқаришни чеклаш бўйича 
таклиф этилаётган қоидаларни эълон қилди. 

Ис газларини тозалаш борасидаги янги ғояларга сармоя солиш 
ҳавони соф қилади

АҚШ ҳукумати Техасдаги олди-
да кўмир уюми мавжуд мана бунга 
ўхшаш кўмир ёқувчи электр станция-
ларида ҳавога чиқарилаётган газларни 
тозалаш технологияларини қўллаб-
қувватламоқда. (© АП суратлари)

Давлат котиби Ҳиллари Клин-
тон Давлат департаментининг 
Яқин Шарқ Шимолий Аф-
рика аёллари учун аксарият 
ҳолларда ёпиқ турадиган эши-
кларни очишда фойданила-
диган “ТекВумен” алмашув 
дастури ҳақида фикр юрит-
ди. “Технология соҳасида 
аёл бўлиш ҳамиша ҳам осон 
эмас, - деди Ҳ.Клинтон 6 июль 

куни Давлат  департаментида бўлиб ўтган “ТекВумен” та-
шаббуси йиғилишида. - Лекин технология соҳасида рўёбга 
чиқаришимиз  керак бўлган талай имкониятлар бор ва дунё-
нинг кўплаб мамлакатларида бу ишни амалга оширяпмиз, 
чунки биз технология туфайли вужудга келган барча имко-
ниятларни эркаклар қаторида аёлларга ҳам очиб беришга 
ишонч ҳосил қилишни истаймиз”. Давлат департаментининг 
Таълим ва маданият ишлари бюроси  асос солган “ТекВу-
мен” давлат ва хусусий бизнес ҳамкорлиги ташкилоти бўлиб, 
Калифорния штатининг Силикон водийсидаги етакчи техно-
логия компаниялари аёлларини профессионал устозлик ва 
дастур алмашуви борасида бутун Яқин Шарқ ва Шимолий 
Африка минтақасидаги техника соҳаси етакчилари сифатида 
пайдо бўлаётган аёллар билан ўзаро боғлайди. 

Дастур май ойида ўша минтақадан 38 нафар аёлнинг Қўшма 
Штатларга америкалик устозлари билан ишлаш учун беш 
ҳафта муддатга келганидан бошланди. Давлат департаментида  
6 июль куни бўлиб ўтган тадбир алмашувнинг АҚШ қисмига 
якун ясади. Америкалик иштирокчилар 2011 йил охирида ўз 
ҳамкорлари юртига сафар қилиши режалаштирмоқда. XXI 
аср  “хотин-қизлар кимлиги ва қаерда яшашидан қатъи назар, 
умумбашарий инсон ҳуқуқларидан баҳраманд бўлиши керак 
бўлган вақтдир, - деди Ҳ.Клинтон. “Интернетнинг  ижод-
корликни рўёбга чиқариш ва имконият яратиш потенциали 
катта, бу эса ўз навбатида ҳар бир муваффақият қозонган 
жамиятнинг пойдеворидир ва унга ҳар бир кишининг қўли 
етиши керак”, дея қўшимча қилди. Давлат котиби иштирок-
чиларни “ТекВумен” дастури доирасида ўрганган нарсала-
рини ўз мамлакатидаги бошқа аёллар ва қизларга етказишга 
даъват қилди. У технологиянинг “алоқаларни кучайтириш, 
бизнесни йўлга қўйиш ва улкан имкониятлар яратиш” бора-
сидаги аҳамиятига эътибор қаратди. Ҳ.Клинтон, шунингдек, 
“ТекВумен” дастурига қўшимча равишда 2012 йили бошла-
ниши режалаштирилаётган “ТекГёлз” янги дастурини эълон 
қилди. “Текгёлз”нинг мақсади Яқин Шарқ ва Шимолий Аф-
рика” мамлакатларидан ўсмир қизларни Қўшма Штатларга 
“бир ойлик жадал таълим бериш учун” олиб келишдир, деди 
Ҳ.Клинтон.

Ҳ.Клинтон, технология аёлларга эшик очмоқда, деди

Сурат тагхати: Давлат котиби 
Ҳиллари Клинтон. (© АП су-
ратлари)

Майк ва Жон Шмидт оиласининг бир неча авлоди яшаб ке-
лаётган Ўрта Ғарб Коллежи шаҳарчасида такси компанияси 
очишни орзу қилар эди. Ака-ука бизнес режасини Вискон-
син штатининг Мэдисон шаҳридаги шаҳар кенгашига олиб 
келгач, у ҳеч бир тўсиқсиз маъқуллангани 2010 йилда уларга 
кулиб боқишига сабаб бўлди. Улар бошқа бир компаниясини 
бир неча йил олдин сотгани учун ҳам бошланғич сармояси 
бор эди ва ҳам бензин, ҳам электр заряди билан билан ишлай-
диган дурагай “Тойота Приус” машиналарининг маҳаллий 
дилери компания ишни бошлаб юбориш учун дастлабки 10 
та машинани уларга таклиф қилди. 

“Бу бозорда “Приус” талаш бўлаётган энг қулай вақт бўлиб, 
ҳамма “яшиллар” ҳаракати ҳақида гапира бошлади, - деди 
Майкнинг 24 яшар қизи, ва “Грин Кэб”нинг маркетинг 
бўйича менежери Аманда Шмидт. - Биз иш бошлаганимизга 
бир йил бўлмагунча 10 та машина сотиб олишни хаёлимиз-
га ҳам келтирганимиз йўқ эди, лекин ҳозироқ сотиб олишга 
қарор қилдик. Кўпчилик одамлар бизни ёқтириб қолди ва биз 
ҳеч қандай анъанавий рекламага қўл урганимиз йўқ”. Кей-
инги  йилларда Қўшма Штатларнинг кўплаб шаҳарларида 
атроф муҳит муҳофазасини ўйлаб юш юритадиган, йўлда 
кетаётган ҳайдовчиларга ҳавога ис гази чиқаришни камай-
тиришни сўраб мурожаат қилаётган  такси  компаниялари 
пайдо бўла бошлади. Масалан, Виржиния штатининг Ар-
лингтон шаҳрида “ЭнвайроКэб” деб аталадиган компания-
нинг “дунёдаги илк ис гази чиқармайдиган такси парки”ни 
очиши шов-шувларга сабаб бўлди. Бостон шаҳри маъмурия-
ти барча такси компанияларидан 2015 йилгача ҳам бензин, 
ҳам электр билан юрадиган машиналар сотиб олишни талаб 
қилиб чиқди.

Бензин нархининг ошгани сабабли бундай такси компания-
лари юксак сармоя харажатларини ана шундай паст эксплуа-
тация харжи билан қопламоқда. Мэдисон шаҳридаги “Грин 
Кэб”нинг 20 та такси машинаси бир галлон бензин билан 
ўртача 50 миля (80,6 км) (бир литр бензин билан 21.3 км) 
юради. Шмидтнинг айтишича, анъанавий Америка таксиси 
бир галлон бензин билан 15 ёки 20 миля (тахминан, бир литр 
билан 7-8 км) йўл босади. Ёнилғи харажатларининг камли-
ги мижозларнинг кам ҳақ тўлашига сабаб бўлади, бугунги 
кунда “Грин Кэб” муайян тарифлар бўйича энг яхши ҳақ 
таклиф қилмоқда. Албатта, бу бир қанча такси компания-
лари бўлган шаҳарчада бир неча долларни иқтисод қилиш 

йўли билан йўловчиларни ўз таксиларингизга ўтқазишдан 
каттароқ аҳамиятга эга бўлган нарсадир. “Грин Кэб” ўз биз-
неси бошқалардан ажралиб туриши учун таксиларини юксак 
технологияга асосланган, яъни аниқ эҳтиёжларни қондириш 
мақсадида буюртма бериладиган дастур таъминоти асосида 
ишлайдиган диспетчерлик тизимига ўтказмоқчи.

Пулини тежамоқчи бўлган ва ҳавони ифлослантирмай  юра-
диган уловда сайр қилишни истаган мижозлар учун “Грин 
Кэб” бир йўналишда кетаётган бошқа йўловчиларни ҳам 
олиб кетади. Мижозлар озроқ пул эвазига тўғри йўналишга 
буюртма бериши мумкин. “Грин Кэб”нинг дастур таъмино-
ти тизими мижоз қўнғироқ қилиши билан унинг кира ҳақини 
қайси йўлдан юришни танлаши ва Мэдисон шаҳрининг 
мураккаб  зона тизимини эътиборга олган ҳолда ҳисоблаб 
чиқади, чунки айни ҳол такси шаҳар зонаси чегарасини 
кесиб ўтаётганда қўшимча харажатга сабаб бўлади. “Грин 
Кэб”даги қўнғироқни қабул қилувчи йўловчининг телефон 
рақами, манзили, қандай йўл юриши ва қаерга боришини 
тизимга киритади, сўнгра тизим рақамларни таҳлил қилади. 
Такси етиб келгунча кира ҳақи ҳисоблаб чиқилиб, мижозга 
хабар қилинади. 

Ҳайдовчи қайси йўлдан юриши ёки машина тирбанд йўлга 
тушиб қолишига қарамасдан кира ҳақи олдиндан белгилаб 
қўйилади. Барча машиналарга Эппл Ай-пэди – кичик ком-
пьютери ўрнатилган, улар эса “Грин Кэб”нинг буюртма қабул 
қилиш дастур таъминотига уланган, бу ҳол ҳайдовчиларга 
Жи-Пи-Эс (GPS) навигацияси хизматидан фойдаланиш 
имконини беради. “Таксига ўтираётган одамлар кўпинча 
Ай-пэддан фойдаланаётган ҳайдовчига кўзи тушиши билан 
шошиб қолади”, деди Шмидт. 

Ҳавони ифлослантирмайдиган машиналардан фойдаланади-
ган мижозлар учун яна бир қулайлик: ҳар бир машина ве-
лосипедда сайр қилишни хуш кўрадиган, аммо бир тарафга 
ёки йўл ярмигача уни миниб бормоқчи бўлган кишилар учун  
велосипед олиб юради.

“Бу атроф муҳит ҳақида қайғурадиган келгуси авлод учун 
муҳим аҳамиятга эга”, дейди Шмидт. 

Тобора кўпроқ такси компаниялари ҳавони 
ифлослантирмайдиган уловлар сотиб олмоқда

Мэдисон шаҳрининг “Грин Кэб” компанияси тасарруфида 20 та “Пирус” 
таксиси бор, компания гибрид машиналар сонини яна кўпайтириши мум-
кин. (Мэдисон шаҳрининг “Грин Кэб” компаниясининг фото туҳфаси)

Бу ерда кўрсатилган “Грин Кэб” компанияси ходимлари мижозларнинг 
пулини иқтисод қиладиган буюртма бериш бўйича диспетчерлик ти-
зими ёрдамида такси маршрутларини режалаштирмоқда. (Мэдисон 
шаҳрининг “Грин Кэб” компаниясининг фото туҳфаси)

ДАСТУР БАЁНИ 

Евроосиё ва Ўрта Осиёдаги Глобал Бакалавр Алмашинув 
Дастури (собиқ Евроосиё Бакалавр Алмашинув Дастури) 
АҚШ Давлат Департаментининг Таълим ва Маданият 
Ишлари бўйича Бюроси дастуридир. Дастур Арманистон, 
Озарбайжон, Белоруссия, Грузия, Қозоғистон, Қирғизистон, 
Молдова, Россия Федерацияси, Тожикистон, Туркманистон, 
Украина ва Ўзбекистон мамлакатларидан бакалаврга 
ўқиётган биринчи ва иккинчи курс (агар беш йиллик 
ўқиш бўлса, учинчи курс талабалари ҳам) талабаларига 
АҚШда бир йиллик унвон берилмайдиган ўқув курсида 
таҳсил олишлари учун имконият беради. Биринчи курс 
талабалари икки-йиллик жамоа коллежларида, билим юрт 
ётоқхоналарида ёки Америка оилаларида истиқомат қилган 
ҳолда таҳсил оладилар. Иккинчи ва учинчи курс талабалари 
эса тўрт-йиллик университетлар ва коллежларда, билим 
юрт ётоқхоналарида яшаб таҳсил оладилар. Стипендия 
эгалари АҚШдаги университет ёки коллежларни танлай 
олмайдилар.

Глобал UGRAD учун ўқув йўналишлари қуйида 
келтирилган. Бошқа йўналишлар ҳам кўриб чиқилиши 
мумкин: бухгалтерия ҳисоби, қишлоқ хўжалиги, 
антропология, биология, бизнес, кимё, компютер фани, 
криминалистика, иқтисодиёт, таълим, муҳандислик, 
атроф-муҳитни сақлаш дастурларини бошқариш, геология, 
меҳмонхона бошқаруви, халқаро алоқалар, журналистика, 
ҳуқуқшунослик, коммуникация, физика, сиёсатшунослик, 
психология, социология, шаҳарларни режалаштириш, 
америкашунослик.

ТАНЛОВНИНГ ТЕХНИК ТАЛАБЛАРИ:

Ирқи, ранги, диний эътиқоди, миллати ва жинсидан қатъий 
назар ҳар қандай қизиқувчи шахслар топширишлари 
мумкин. Ногирон шахсларнинг ҳужжат топширишлари 
рағбатланади. Глобал UGRAD Дастури иштирокчилари 
кўрсатган билим ва тажрибаларининг натижасига кўра 
танлаб олинадилар ва қуйидаги талабларга жавоб берган 
ҳар қандай шахс танловда иштирок этиши мумкин:

• Арманистон, Озарбайжон, Белоруссия, Грузия, 
Қозоғистон, Қирғизистон, Молдова, Россия Федерацияси, 
Тожикистон, Туркманистон, Украина ва Ўзбекистон 
республикаларидан биронтасининг паспортига эга 
бўлган фуқаролар ёки доимий резидентлар; Ҳозирги 
пайтда Арманистон, Озарбайжон, Белоруссия, Грузия, 
Қозоғистон, Қирғизистон, Молдова, Россия Федерацияси, 
Тожикистон, Туркманистон, Украина ва Ўзбекистон 
республикаларидан бирида истиқомат қилаётган шахс; 

• Қатнашувчи  АҚШга жўнаб кетадиган пайтда (2010 йил 
август-сентябр) 18-24 ёш оралиғида бўлиши лозим; 

• Тўлиқ тўлдирилган анкета ва керакли ҳужжатлар 

тўпламини топшириш муддати тугагунча топширишлари 
шарт; 

• АҚШда бўладиган академик алмашинув дастурини 2010 
йил куз мавсумида бошлай олишлари керак; АҚШнинг 
J-1 визасини олиши керак; 

• Дастур тугаши билан ўз мамлакатига қайтиши лозим; 

• Ариза топшириш вақтида оғзаки ва ёзма инглиз тилини 
мукаммал ўзлаштирган бўлиши лозим. 

Қуйида келтирилган ҳолатлардаги шахслар Глобал Бакалавр 
Алмашинув Дастури учун НОлОЙИҚ деб ҳисобланади:

• АҚШ фуқаролари ва АҚШ доимий резидентлари; 

• Ҳозирги пайтда АҚШда ўтказилаётган академик, тренинг 
ва илмий-тадқиқот дастурларида иштирок этаётган 
шахслар; 

• 12 та қатнашаётган мамлакатлардан ташқарида таҳсил 
олаётган, истиқомат қилаётган ёки ишлаётган шахслар; 

• Олти ҳафтадан зиёд бўлган, АҚШ ҳукумати томонидан 
ҳомийлик қилинган алмашинув дастурлари бўйича 
АҚШга ташриф буюрган ва икки-йиллик ўз мамлакатида 
яшаш мажбуриятини топшириш вақтида адо этмаган 
шахслар; 

• Сўнгги уч йил давомида АҚШ доимий резидентлиги учун 
ҳужжат топширган шахслар; 

• АҚШ Давлат департаменти ёки АҚШ Халқаро Тараққиёт 
Агентлиги (USAID) нинг чет эллардаги ваколатхоналарида  
ишловчи маҳаллий ходимлар. Ушбу ходимлар ишдан 
кетганларидан кейинги бир йил давомида нолойиқ 
ҳисобланадилар; 

• АҚШ Давлат департаменти ёки АҚШ Халқаро Тараққиёт 
Агентлиги (USAID) ходимларининг яқин оила аъзолари 
(турмуш ўртоғи ва қарамоғидаги фарзандлари) ҳам 
мазкур ходимлар ишдан кетганларидан кейинги бир йил 
давомида нолойиқ ҳисобланадилар; 

• Муқаддам қамалиб чиққан, жиноятда айбланган ёки 
судланган шахслар (кичик қоидабузарликлар бундан 
мустасно)

Саволларингизни ушбу электрон манзилига 
Tashkent-Program@state.gov ёзиб юборинг. Хабар мавзуси 
кўрсатиладиган қаторга “Глобал UGRAD” сўзини 
киритинг.

Батафсил маълумот учун ушбу сайтга киринг 
http://uzbekistan.usembassy.gov/ugrad.html.

Таълим алмашинуви

ГлОБАл БАКАлАВр АлМАШИНУВ ДАСТУрИ 

ДАСТУР БАЁНИ 

Эдмунд Маски Битирувчи Стипендиялар Дастури 
АҚШ Давлат Департаментининг Таълим ва Маданият 
Ишлари бўйича Бюроси дастуридир. Дастур Евроосиё 
мамлакатларида академик ва профессионал тренинглар 
орқали демократизацияни ва бозор иқтисодиётини олға 
суришга қаратилган. Маски стипендиясининг танлов 
ғолиблари магистр маълумоти ёки сертификат тақдим 
этадиган ҳамда маълумот берилмайдиган ўқув дастурларига 
қабул қилинадилар. Ўқишлар бир йилдан икки йилгача 
қуйидаги йўналишлар бўйича давом этади: 

• Бизнес Бошқаруви 
• Иқтисодиёт 
• Ҳуқуқшунослик 
• Давлат Бошқаруви 
• Давлат Сиёсати 
• Маориф 
• Атроф-муҳитни асрашни бошқариш 
• Халқаро Муносабатлар 
• Кутубхона ва Ахборотлар Фани 
• Журналистика/Коммуникация 
• Соғлиқни Сақлаш 

Стипендиялар қатнашувчи мамлакатларнинг иқтидорли 
ёш ва ўрта муддат иш тажрибасига эга мутахассисларига 
берилади. Стипендия эгалари АҚШ олий ўқув 
юртларига танлов комиссиясининг тавсиясига биноан 
жойлаштирилади. Унвон берадиган ва унвон бермайдиган 
стипендиялар мавжуд бўлиб, стипендия эгалари ўзлари 
танлаган ўқув дастурлари бўйича таълим олишлари 
кафолатланмаган. Университетларга жойлаштириш 
стипендия эгасининг ўқув дастурларига мос келишига 
қараб белгиланади. Бу унвон берилиш ёки берилмаслик 
масаласига боғлиқ эмас.

ДАСТУРДА ИШТИРОК ЭТИШ МЕЗОНЛАРИ

• Ирқи, тана ранги, диний эътиқоди, миллати ва жинсидан 
қатъий назар ҳар қандай номзод ҳужжат топшириши 
мумкин. Ногирон шахсларнинг топширишлари 
рағбатланади;

• Ўзбекистон паспортига эга бўлган фуқаролар ва доимий 
резидентлар;

• Топшириш пайтида бакалавр унвонига эга бўлган (тўрт 
ёки беш йиллик ўқиш) шахслар. Маски Дастурининг 
ҳуқуқшунослик йўналиши бўйича топшираётган шахслар 
ҳуқуқшунослик бўйича бакалавр унвонига эга бўлишлари 
лозим;

• Тўлиқ тўлдирилган анкета ва керакли ҳужжатлар 
тўпламини топшириш муддати тугагунча топширишлари 
шарт;

• АҚШда бўладиган академик алмашинув дастурини 2008 
йил ёз мавсумида бошлай олишлари керак; АҚШнинг J-1 
визасини олиши керак; 

• Дастур тугаши билан ўз мамлакатига қайтиши лозим. 

• Ариза топшириш вақтида оғзаки ва ёзма инглиз тилини 
мукаммал ўзлаштирган бўлиши лозим. 

Қуйида келтирилган ҳолатлардаги шахслар Маски Дастури 
учун НОлОЙИҚ деб ҳисобланади:

• АҚШ фуқаролари ва АҚШ доимий резидентлари. Ҳозирги 
пайтда АҚШда ўтказилаётган академик, тренинг ва илмий-
тадқиқот дастурларида иштирок этаётган шахслар; 

• 12 та қатнашаётган мамлакатлардан ташқарида истиқомат 
қилаётган ёки ишлаётган шахслар; 

• Олти ҳафтадан зиёд бўлган, АҚШ ҳукумати томонидан 
ҳомийлик қилинган алмашинув дастурлари бўйича 
АҚШга ташриф буюрган ва икки-йиллик ўз мамлакатида 
яшаш мажбуриятини топшириш вақтида адо этмаган 
шахслар;

• Сўнгги уч йил давомида АҚШ доимий резидентлиги учун 
ҳужжат топширган шахслар. 

Саволларингизни ушбу электрон манзилига 
Tashkent-Program@state.gov ёзиб юборинг. Хабар мавзуси 
кўрсатиладиган қаторга “Эдмунд Маски битирувчи 
стипендиялар дастури” сўзини киритинг.

Батафсил маълумот учун ушбу сайтга киринг 
http://uzbekistan.usembassy.gov/muskie_program.html.

ЭДМУНД МАСКИ БИТИрУВЧИ СТИПЕНДИЯлАр ДАСТУрИ

Маски дастури битирувчиси Шуҳрат Тоғаев 2010 йили Колумбия уни-
верситетининг ўқитувчилар коллежида ўқиди. (Шуҳрат Тоғаевнинг 
фото туҳфаси)



Онаси Қўшма Штатларнинг  шимоли-шарқидаги Моҳок 
элатидан, отаси эса жануби-ғарбдаги пасттекисликларда 
жойлашган Команче қабиласидан бўлган Баффало Улкан 
тоғ ҳамиша Пасттекислик рутба рамзлари ва чалишга тайёр 
ноғораларини ўзи билан бирга олиб юради.

Улкан Тоғ ўзини отасининг қабиласига мансуб деб билади 
ва ўз қўли билан ясаган, тахминан, 25 йиллик рутба рамзла-
рига эса, ҳамиша уларга ниманидир қўшиб, ёки олиб таш-
лаб туради. У Қозоғистонга бориб концерт беришдан олдин 
рамзларга янги бир нарса қўшди. Унинг елкасига тақилган 
турнюр овланган қушлар,  айниқса, бургут патларидан ясал-
ган. Ҳар бир ранг ва шакл жангга дахлдор бир нарсани ифо-
да этади. Турнюр тепасидаги иккита даста найзалардир.

“Бир-бирига ўхшаш иккита турнюрнинг ўзи йўқ, - деди у. 
- Патларни умрингиз давомида ҳарбий медаллар сингари 
ютиб олишингиз керак бўлади”. Унинг бош кийими жайра 
ва буғу терисидан тайёрланган ва тепасига иккита бургут 
пати қадалган. 

Яқинда 48 яшар тубжой америкалик рангдор рутба рам-
злари, ноғоралари ва икки нафар қариндошини олиб, 
Қозоғистоннинг  тўртта шаҳрига саёҳат қилди. Улкан Тоғ, 
синглиси Тереза Оқ Каптар ва жияни Себастиян Қор Илон 
анъанавий Америка ҳиндулари рақсларини намойиш қилди, 
мактаблар, театрлар ва стадионларда ўз маданияти хусуси-
да сўзлаб берди.  Қор Илон капалаклар, тошбақалар, бургут-
лар, гуллар ва илонларнинг ҳаракатини  тасвирлаш учун 30 
дан ошиқ чамбаракдан фойдаланиб, рақсга тушиб берди. 

Улкан Тоғнинг ҳаётида табиат етакчи ўрин эгаллайди; у 
Висконсин штатининг Эштон шаҳрида ер ўлчовчи бўлиб 
ишлайди. “Мен ҳар куни далага чиқаман. Мен ташқарида 
юриб, маза қиламан”, деди у. Лекин рақснинг аҳамияти ҳам 
табиатдан кам эмас. Улкан Тоғ бургут рақси сингари анъа-
навий рақсларни ёшлигида отасидан, отаси эса уни Улкан 
Тоғнинг бобосидан ўрганган. 

“Барчамиз рақс тушамиз, - деди у бутун Америкага тарқалиб 
кетган улкан оиласи ҳақида гапира туриб. - Барчамиз... ма-
даниятимизни одамларга яхшироқ тушунтиришга интила-
миз”. 

Улкан Тоғ 2002 йилдан бери Қўшма Штатлардан ташқарида 
кўплаб концертлар берди. У хотини Мэри ва фарзандлари - 
Сейж ва Зандер Тепонғич От - 2009 йили Ўзбекистонда хо-
тини Мэри АҚШнинг Тошкентдаги элчихонасида ишлаёт-
ган пайтлар концерт берди. Улкан Тоғнинг оиласи ўша йили 
бутун Ўзбекистон бўйлаб 20 марта концерт берди.

Улкан Тоғ, Қор Илон ва катта оила аъзолари Блужэй Лит-
тлжон ва Оқ Бўри Улкан Тоғ АҚШнинг Душанбе шаҳридаги 
элчихонаси таклифига кўра, 2010 йилнинг октябрь ойида 
Тожикистоннинг учта шаҳрида  концерт берди. 

Ижтимоий ва у ёки бу воқеа ҳақида ҳикоя қилувчи рақсларни 
намойиш этгандан сўнг раққослар томошабинларнинг 
саволларига жавоб қайтарди. Томошабинлар кўпинча 
меҳмонлар билан ўзларининг ноғоралари ўхшаш эканини 
қайд этади.

Улкан Тоғ энг яхши ноғора ясаш учун қаттиқ ёғочдан тай-
ёрланган гардиш устига лось ёки буғу терисини тортишни 
тавсия қилади. У ва шерик раққослар  Голливуднинг даст-
лабки фильмлари таъсирида пайдо бўлган нотўғри тушун-
чаларга  барҳам бериши одатга айланиб қолган.

Марказий Осиё мамлакатларига сафарларни Давлат депар-
таментининг воизи дастури маблағ билан таъминлайди.

 20-сон Октябрь 2011 й.ДЎСТЛИК

20

Баффало Улкан Тоғ Қозоғистоннинг Орал шаҳрида рутба рамзларини 
намойиш қилмоқда, синглиси Тереза Оқ Каптар қараб турибди. (Давлат 
департаментининг фото туҳфаси)

Тубжой америкаликларнинг қабила рақслари марказий 
осиёликларни ўйинга туширди

Баффало Улкан Тоғ Қозоғистоннинг Орал шаҳридаги мактаб-
да чамбарак рақси мусобақаси ғолиби бўлган ўқувчини пат билан 
мукофотламоқда. (Давлат департаментининг фото туҳфаси)

23 август куни  АҚШ элчихонасининг Жамоатчилик би-
лан алоқалар бўлими ҳар ойда бир марта уюштирадиган 
“Кино Клуб”да фильм намойиш этилди ва унинг режиссё-
ри билан суҳбат бўлди. Ушбу ойда 50 нафар ўзбекистонлик 
“Муҳаммад: пайғамбар мероси” деб аталган Америка 
ҳужжатли фильмини томоша қилиш имконига эга бўлди. 
Фильм намойишидан сўнг томошабинлар фильм режиссё-
ри Алекс Кронемер билан “Скайп” орқали  мулоқот қилди. 
Ушбу фильм элчихонанинг Рамазон дастурига август ойи-
да намойиш этиш учун танлаб олинди. У нафақат мусул-
монлар, ҳатто мусулмон бўлмаганлар орасида ҳам катта 
қизиқиш уйғотди. Гарчи “Кино клуб” фильмлари одатда 
инглиз тилида русча субтитр билан намойиш этилса-да, 
элчихона ушбу фильмни ўзбек тилида кўрсатишга қарор 
қилди. Айни ҳол уни кинорежиссёрлар, талабалар, жур-
налистлар ва олимлардан иборат кўплаб кишилар томоша 

қилишига имкон яратди. Тадбир элчихонага мусулмон жа-
моасини қамраб олишига ёрдам берди.

Томошабинлар А.Кронемер билан жонли мулоқот чоғида 
фильм қандай суратга олингани ва монтаж қилингани 
ҳамда Муҳаммад пайғамбарни тасвирлашда юзага кела-
диган нозик жиҳатларни қандай ҳал қилганига оид кўплаб 
саволлар берди. Иштирокчилар муҳокама чоғида теран 
мулоҳазалар ва элчихонага бундай суҳбатга имконият ярат-
гани учун миннатдорлик билдирди. А.Кронемер ва унинг 
“Киким Медиа” ва “Юнити Продакшнз” жамғармасидаги 
ҳамкасблари икки соатлик фильмни тасвирга олиш учун 
уч йил вақт сарфлади. Унда Муҳаммаднинг ҳаёти ҳақидаги 
ҳикоя Америка мусулмонлари хусусидаги ҳикоя билан 
қоришиб кетади ва америкаликлар ислом амалларини 
қандай бажараётганини намойиш қилади. Томошабинлар 
америкалик турли мусулмонлар Муҳаммаднинг ғоясини 
талқин қилиши, унинг таълимотига бугун қандай риоя 
қилаётганини кўриши мумкин, чунки ҳужжатли фильмда 
кўплаб одамлардан уларнинг уйида, масжидларда ва иш 
жойида  олинган интервьюлар бор.

“Кино клуб”  иштирокчилари А.Кронемер билан унинг 
режиссёрлик фаолияти ва диний ақидалари хусусида 
суҳбатлашиш имконига эга бўлди. А.Кронемер ҳужжатли 
фильмлар яратиш ва уларга продюсерлик қилиш бароба-
рида “Юнити Продакшнз” жамғармасининг ҳаммуассиси 
ҳамдир. Ушбу жамғарма дунёнинг кўплаб динлари ва 
маънавий анъаналари, жумладан, исломни тушуниш-
га кўмаклашишда мулоқот воситалари орқали тинчлик-
ка эришишни мақсад қилиб олган. А.Кронемер Ҳарвард 
университетида илоҳиётшунослик тадқиқотлари бўйича 
магистрлик илмий даражасини олган, тез-тез диний ранг-
баранглик ва ислом бўйича лекциялар ўқиб туради.

“Кино Клуб”  Муҳаммад пайғамбар ҳақидаги ҳужжатли фильм 
ва унинг муҳокамаси билан рамазон ойига ҳурмат билдирди

Режиссёр Алекс Кронемер 23 август куни бўлиб ўтган “Кино клуб”да 
“Муҳаммад: пайғамбар мероси” фильмини муҳокама қилмоқда. (АҚШ 
элчихонаси сурати)

Қўшма Штатлардаги жаъми мусулмонлар сони 2 миллион-
дан 7 миллионгача деб ҳисобланади. АҚШдаги барча мусул-
монларнинг учдан икки қисми (65 фоизи) ушбу мамлакат-
дан ташқарида туғилган. “Пю” тадқиқот маркази ўтказган 
сўровга кўра, улар камида 68 та мамлакатдан келган. 

“Дунёнинг бошқа бирор мамлакатида мусулмон аҳолиси бу 

қадар ранг-баранг эмас, - деди Вашингтон шаҳридаги Жорж-
таун университети ходими Зоҳид Ҳ.Бухорий. -  Буни мусул-
мон дунёсининг Америкада яшаётган кичик бир кўриниши 
дейиш мумкин”. Араблар, покистонликлар ва бошқа жану-
бий осиёликлар Қўшма Штатлардаги чет элларда туғилган 
мусулмон аҳолисининг энг кўп фоизини ташкил қилади. 

 Америкадаги мусулмонларнинг учдан бир қисмидан сал 
ошиғи (35 фоиз) ушбу мамлакатда туғилган. Жаъми АҚШ 
мусулмон аҳолисининг 20 фоизи африкалик америкали-
клардир. Кўпчилиги мусулмонликни қабул қилган. Қўшма 
Штатларда, тахминан, 1900 та масжид бор ва уларнинг ак-
сарияти турли маданият ва мамлакатларга мансуб мусул-
монларни қучоқ очиб кутиб олади.

(Эслатма: америкалик мусулмонлар миқдорини ҳисоблаб 
чиқиш қийин, чунки АҚШда аҳолини рўйхатга олиш чоғида 
қайси одамнинг қайси динга мансуб экани қайд этилмай-
ди. “Пю” тадқиқот маркази 2007 йили илк марта мамлакат 
миқёсида америкалик мусулмонлар миқдорини тахминан 
ҳисоблаб чиқди ва Қўшма Штатлардаги мусулмонларнинг 
жаъми миқдорини 2.35 миллион киши деб баҳолайди.)

Америка мусулмонлари ким?

(Давлат департаментининг фото туҳфаси)

Америкаликлар ҳар йили сентябрь ойининг илк ду-
шанбасини меҳнаткашларнинг  Қўшма Штатлар 
иқтисодиётига қўшган ҳиссасини улуғлаш учун бай-
рам қилади. 1894 йилдан бери АҚШда федерал байрам 
ҳисобланадиган Меҳнат куни ёз мавсумининг норасмий 
якуни ҳамдир.  Одамлар бутун мамлакат бўйлаб Айо-
ва штатининг Дубюк шаҳридаги ишчилар машинага 
ўрнатилган телефон симёғочига чиқиб олганидай тарз-
да парадга чиқади.

Меҳнат кунини улуғлаш мақсадида Америка ишчилари 
ҳақида баъзи маълумотларни келтирамиз:

ИШ ЎРИНЛАРИ ВА МАОШЛАР

2011  йилнинг август ойида  АҚШдаги ишсизлик да-
ражаси 9.1 фоиз бўлди. (1948 йилдан бери ишсизлик 
даражаси ўртача 5.7 фоиз бўлиб келаётган, 1953 йили 
рекорд даражада кам бўлган – 2.5 фоиз, 1982 йили эса 
рекорд даражада юқори – 10.8 фоиз бўлган эди.) Прези-
дент Б.Обама 8 сентбярь кунги маърузасида иқтисодий 
беқарорлик ҳукм сураётган айни чоғда қаттиқ ташвиш 
уйғотаётган иш ўринлари хусусида фикр юритади. 

АҚШ Статистика бюросининг маълум қилишича, 2008 
йилда аёллар менежерлик ва интеллектуал меҳнат 
соҳасида эркаклардан бир оз устунлик (аёллар 26.4 мил-
лион, эркаклар эса – 24.7 миллион) қилди. АҚШнинг 
Қўшма иқтисодий қўмитасининг билдиришича, 2010 
йилда аёлларнинг ишсизлик даражаси 8.6 фоиз, эрка-
кларники эса 10.6 фоиз бўлди. 

Б.Обама март ойида аёллар ҳалигача кам маош – эрка-
клар ишлаб топган 1 долларнинг 77 центини – олади. 
Бироқ 2011 йили “Ҳаррис Интерактив”  ташкилоти иш-
сизлар бўйича ўтказган тадқиқотларга кўра, эркаклар 
аёллардан тезроқ иш топади. 

ИШ КУЧИ

Демография бўйича мутахассис, “Демо Мемо” блоги 

муаллифи Черил Расселл АҚШдаги иш кучи аҳволи 
ҳақида шундай деди: “Неча ўн йиллар давомида иш-
лаётган аёллар, ранг-барангликнинг ортиши, коллеж 
битирувчилари сони ўсиши сингари тамойиллар кўзга 
ташланиб борди. Янгилик бўлаётган нарса эса  “Бэйби 
бум” – болалар энг кўп туғилган давр – 1946-1964 йил-
лар – кишиларининг кўплаб пенсияга чиқиб кетаётга-
нидир”.

Ч.Расселл “Америкен Консюмерз Нюслеттер”нинг 2011 
йил 16 август кунги сонида АҚШнинг [иқтисодий ] 
ўсиши йўлида “тўғаноқ бўлиб турган нарса” коллеж-
ларни битириб, иш қидираётган ёшлар эгаллаши керак 
бўлган иш ўринларини ёши катта ишчилар банд қилиб 
турганидир, деб ёзади. 

“Қўшма Штатлардаги ўсишнинг рецепти уч тарки-
бий қисмдан иборат: “ёшларни ишга олиш, Интер-
нетдан фойдаланиш ва тасаввурни ишга солиш”, деди 
Ч.Расселл.

Индиана университетидаги “Стратегик миллий санъат 
турлари” битирувчилар лойиҳасининг аниқлашича, бу 
ҳақдаги шаклланган фикрларга қарама-қарши ўлароқ, 
санъат олий даргоҳларни битирувчиларининг аксарияти 
ўзлари танлаган соҳага ишга киради. 

АҚШ Давлат департаменти 2008 йили АҚШда туғилган 
аёллардан кўра бизнес бошламоқчи бўлган иммигрант 
аёллар сони 57 фоиз, АҚШда туғилган эркаклардан кўра 
бизнес бошламоқчи бўлган иммигрант эркаклар сони 71 
фоиз кўп эканини маълум қилди. 

НАФАҚАЛАР, УЗУНДАН-УЗОҚ СОАТЛАР

АҚШ Меҳнат вазирлигининг билдиришича, бир жинсли 
оила қурган кишиларнинг 30 фоизи ўз шеригига касал 
бўлиб қолганда қарагани учун унинг иш берувчисидан 
нафақа олган. Давлат котиби Ҳиллари Родэм Клинтон 
Давлат департаментининг дипломатия хизмати ходим-
ларига бундай нафақа олиш муддатини чўзиб берди. 

АҚШдаги йиллик даромади ўта юқори бўлган ва 
“Фортун-500” гуруҳига кирувчи компаниялар жин-
сий мойиллигига қараб камситишдан ҳимоя қилувчи 
сиёсат юритади. “Инсон ҳуқуқлари кампанияси” 
жамғармасининг билдиришича, ўша йирик компаниялар 
оила қурган бир жинсга мансуб кишиларга касал бўлиб 
қолганида бир-бирига қарагани учун нафақа беради. 

2010 йили хусусий саноат секторида банд бўлган иш-
чиларнинг 78 фоизи қўшимча тўлов сифатида пули 
тўланадиган меҳнат таътили олди, деб хабар қилади 
АҚШ Статистика бюроси.

Халқаро Меҳнат ташкилотининг 2008 йилги ҳисоботида 
айтилишича, тахминан, 80 фоиз иш билан банд америка-
ликлар ҳафтасига 40 соат ва ундан кўп меҳнат қилади.

Меҳнат куни: Америка меҳнаткашларини улуғлаш

Симёғочларга чиқиб олган ишчилардан иборат Меҳнат куни  парад ма-
шинаси шаҳар кўчасидан ўтиб бормоқда. (© АП суратлари)

АҚШ элчихонасининг “Фейсбук” машҳур ижтимоий тармоқ 
вебсайтида ўз саҳифаси бор. Айни пайтда саҳифанинг 6000 
дан ортиқ аъзоси бор, уларнинг сони кундан-кунга ўсиб бо-
ряпти. Саҳифада элчихона, унинг Ўзбекистондаги дастурлари 
ва фаолияти, Ахборот-ресурс маркази (АРМ), унинг  хизматла-
ри ва ресурслари ҳақида керакли маълумотлар бор. Унда, шу-
нингдек, элчихонадаги воқеалар, муҳим эълонлар, ҳафталик 
“Чой” чат-клубининг янгиланиб турадиган иш режаси ва шу 
каби нарсалар ҳақида ахборот эълон қилинади. 

Бунга қўшимча равишда саҳифа АРМнинг Меҳмонларни 
рўйхатга олиш системаси ҳақида ахборот беради ва унга улай-
ди. Бу система “Фейсбук”нинг иловаси бўлиб, саҳифадан 
АРМга ўтишни, учрашув ҳақида Интернет орқали илтимос-
нома юборишни истаган кирувчиларга ёрдам беради.  Систе-
мани текшириб кўриш учун http://apps.facebook.com/ircvisitor/ 
га киринг.

Рўйхатдан ўтган ва “fans” (“тарафдорлар”) деб аталадиган аъ-
золар саҳифанинг “Мулоҳазалар” рукнига (Wall - девор) савол 
ёки изоҳларини жўнатиши мумкин. Улар АРМ хизматлари 
ҳақидаги мулоҳазаларини ёзиб қолдириши ва элчихона да-
стурларини муҳокама қилиши  ҳам мумкин. Кимки АҚШнинг 
Тошкентдаги элчихонаси саҳифасига аъзо бўлишни истаса, 
аввало,  “Фейсбук”ка (ҳали аъзо бўлмаган бўлсангиз) бепул 
аъзо бўлиши керак, сўнгра эса   http://www.facebook.com/
usdos.uzbekistan га кириб, энг юқоридаги “Like” тугмачасини 
босади. Жуда осон!

АҚШнинг Тошкентдаги элчихона-
си “Фейсбук”да

http://www.facebook.com/usdos.uzbekistan

Tаълим Маслаҳат Маркази бепул равишда қуйидаги хиз-
матларни кўрсатади:

• АҚШда таълим олишга оид умумий маълумот
• ўқиш йўналишлари бўйича индивидуал маслаҳат ва 

курслар тавсифи
• SAT, TOEFL, GRE ва GMAT тестларига тайёрланиш учун 

материаллардан маслаҳат олиш пайтида фойдаланиш
• АҚШ коллежлари ҳақидаги маълумотлар базаси
• қўшимча маълумот материаллари
• молиявий ёрдам топишга оид маълумотлар
• ҳужжатлар топшириш қўлланмалари
• масофавий таълим олиш қўлланмаси

Марказда таълим бўйича маслаҳатчи иш олиб боради, 
шунингдек маълумотлар кутубхонаси ва таълим масала-
лари бўйича компьютер дастурлари мавжуд, буларнинг 
бари АҚШда ўқишни истаган талабаларнинг турли та-
лабларини қондиришга қаратилган.

Маслаҳат бериш соатлари душанба-пайшанба кунлари 
13:00дан 17:00гача. Маслаҳатчи билан учрашув белги-
лаш учун (+99871) 140-2447 рақамига душанба-жума 

кунлари соат 9:30 дан то 12:00 гача сим қоқинг ёки 
Tashkent-Advising@state.gov электрон манзилига мактуб 
йўлланг.

Тошкентдаги АҚШ Элчихонасининг Таълим бўйича маслаҳат маркази-
да таклиф қилинган материаллар намунаси. (АҚШ элчихонаси сурати)

Тошкентдаги АҚШ Элчихонасининг 
Таълим Маслаҳат Маркази



  Америка Қўшма Штатлари Элчихонаси

  Ўзбекистон Республикаси
  Тошкент шаҳар, 100093
  Юнусобод тумани 5-мавзе
  Мойқўрғон кўчаси, 3

  Телефон: (+99871) 120-5450
  Консуллик бўлими: (+99871) 120-4718, 120-4719
  Факс: (+99871) 120-6302  

  Интернет саҳифаси: http://uzbekistan.usembassy.gov
  Электрон почта манзили: Tashkent-IRC@state.gov
  Фейсбук манзили: http://www.facebook.com/usdos.uzbekistan
  Твиттер манзили: http://twitter.com/usembtashkent

Яхши ўқийдиган талабамисиз? АҚШ университетларига 
кириш учун ариза бермоқчисиз-у, лекин TOEFL  ва бошқа 
тестлардан ўтиш харажатларини тўлай олмаяпсизми?  
“АҚШда таълим олиш имконияти” жамғармалари сизга 
ёрдам беради!

“АҚШда таълим олиш имконияти” жамғармалари грантла-
ри АҚШнинг бирор обрўли университетидан грант олиш 
учун яхши имкониятга эга бўлган, бироқ унга ҳужжат топ-
шириш харажатларини қоплай олмайдиган ўзбекистонлик 
истеъдодли талабаларга берилади. 

Бундай маблағни олиш учун сиз:
• яхши ўқийдиган талаба бўлишингиз;
• АҚШ университетларидаги илмий даража берувчи дас-

турларга ариза беришингиз;

• 2010 йил кузида ариза беришга рухсат олган бўлишингиз 
(талабалик ва аспирантлик тадқиқотлари);

• молиявий ёрдамга эҳтиёжманд бўлишингиз керак.

Ариза берувчилар ҳам қандай ўқиши, ҳам молиявий 
эҳтиёжига қараб танлаб олинади. Ғолиб чиққанлар TOEFL 
тести билан тақдирланади (TOEFL тести натижаларига 
қараб бошқа харажатлари ҳам қопланади). TOEFL амалий 
тестидан юқори баҳо олган талабаларга алоҳида эътибор 
берилади. Эсингизда тутинг: “АҚШ таълими” АҚШ уни-
верситетларига киришни кафолатламайди, фақат ариза бе-
риш жараёнидаги харажатларни қоплаб беради. 

Кўпроқ маълумот олиш учун “АҚШ таълими”нинг 
Ўзбекистондаги маркази билан боғланинг!

Манзил: Ўзбекистон Республикаси, Тошкент шаҳри, 
Юнусобод тумани, 5-квартал, Мойқўрғон кўчаси, 3-уй.
Телефон рақами: (+99871) 140-2447
Электрон почта: Tashkent-Advising@state.gov
Вебсайт: http://uzbekistan.usembassy.gov/advising.html

“АҚШда таълим олиш имконияти” жамғармалари

EducationUSA.state.gov


